
„...Ако влезеш во tурски заtвор, ќе осtанеш dоживоtно.
Ако влезеш во gрчки tефtер, никоgаш нема dа tе избришаt..."

НАМЕСТО ПОСВЕТА



ВОВЕД

„...Ако влезеш во турски затвор, 
ќе останеш доживотно.
Ако влезеш во грчки тефтер,
никогаш нема да те избришат..."

Мотото ставено во почетокот на овој зборник претставува
вообичаен израз кога меѓу себе разговараат луѓето од Беломорието, ра-
спрскани како капки дожд, насекаде во светот. Тие најмногу и го разби-
раат ова мото кое како да го содржи клучниот одговор зошто им се случи
тоа што им се случи и зошто и во 21 век не можат да си ги видат родните
огништа и имотите, да запалат свеќа и да му се помолат на Бога за
душите на умрените роднини и пријатели. За нив Граѓанската војна - чиј
почеток не го лоцираат како во историјата (1946-1949), туку како неј-
зина увертира ја земаат италијанско-грчката војна (1940), како и ан-
тифашистичката војна во Грција (1941-1945) - не е завршена. Но таквиот
нивни став треба да стане и дел од свеста на секој македонски човек, но
и на пошироката меѓународна јавност и на науката. 

Овој Зборник на сеќавања нема намера да ја покажува и да ја
докажува основната причина за прогонот, иселувањето и за однародува-
њето на стотиците илјади Македонци. Нашите историчари, иако недо-
волно гласно, го дале својот збор за тоа или во иднина ќе го направат
тоа, врз основа на фактите, но и врз основа на толку силни и несобор-
ливи аргументи како што се изнесуваат во автентичните сеќавања и
искажувања на учесниците и на жртвите на Граѓанската војна презенти-
рани во оваа книга.

Македонија во последната деценија на минатиот век конечно доби
своја национална и суверена држава. Оваа книга мора да биде уште едно
предупредување до оние што преговараат „за" и „во името" на таа
држава, до оние што се обидуваат да се „испазарат", дека за еден добар
дел на наши државјани и за еден добар дел сонародници откинати од на-
ционалното ткиво, а со тоа и за сите Македонци - Граѓанската војна се
уште трае и тоа траење не може и не смее да биде премолчено од меѓуна-
родната политика. Македонската Влада, по повеќедецениски молк, јавно

се огласи во 2008 година и го интернационализира ова прашање, но Ма-
кедонците не „можат да се борат за своите правдини", ако на Владата и
на здруженијата на Македонците по потекло од Беломорието овде и во
светот не им се придружи и гласот на Македонската академија на нау-
ките и уметностите (МАНУ), како и гласот на интелектуалците. 

Идентитетот и колективната меморија на нацијата и на државата се
градат и врз основа на некои парчиња од овие трагични стории. Нарато-
рите, како многу значаен факт, ќе нагласат: по долгогодишни настоју-
вања, Трендафил со австралиски пасош по 60 години едвај успеал да го
посети родното место Сакулево. Со радост и кажал на сестрата Марика во
Скопје дека зел грутка од родната земја. Две години потоа умрел. Петре
Кироваков го исполнил ветувањето: успеал да го оствари заветот и ко-
ските на својот татко од Гаково - Војводина, да ги однесе во родниот
крај, во местото каде што се закопани претците. Кироваков мораше на
недостоинствен начин да го помине со години замислениот ѕид кој го
правеше грчката политика, начин за кој и сам знаеше дека не му прилега,
но, сепак, го направи во името на непокорот во името на Македонија
како основа на македонскиот народ. Го помина невидливиот ѕид за ние
да не ја поминеме црвената линија на историско попуштање, линијата од
која Македонците од целиот свет не смеат да отстапат. Сега од истори-
ски аспект сите заедно можеме да го видиме големиот план на замисле-
ната бариера. 

Активностите на Македонците во земјите каде што се раселени се
видливи и сега македонската заедница располага со аргументите на
историјата. Од сите предели каде што живеат Македонците дадоа непро-
ценлив придонес во промовирањето на дијалогот и толеранцијата како
клучни елементи за зачувување и за унапредување на културниот и ду-
ховниот идентитет на Македонија. 

Видливи се и на општествено, црковно, културно и спортско поле,
случувања кои значително придонесуваат за зачувувањето и ширењето
на македонското културно наследство, традицијата и обичаите. Сиве
овие активности придонесуваат за промоцијата и почитувањето на
основните човекови права и слободи, како и правата на етничките и на
националните малцинства, во согласност со меѓународните конвенции. 

На големиот концепт „без Македонци на Балканот" најголемиот не-
пријател му беше времето кое ние Македонците, сепак, трпеливо го
дочекавме и сега знаеме каде е црвената линија која не смееме да ја по-
минеме. Затоа Грција, која има скорашен континуитет во државноста и
која се конституираше со помош на европската дипломатија, мора да од-
говара за геноцидот врз македонскиот народ во окупираниот дел од Ма-
кедонија. 

Зборникот, оваа книга, е еден од значајните чекори на патот на
бележење на колективната меморија на нацијата. Сега, кога овој фунда-
ментален проект ја доби својата физиономија, сакаме да ги споделиме
задоволството и радоста со сите оние што веруваат во крупни чекори и
несебично им даваат поддршка... Со овој заеднички проект на колек-
тивно сеќавање успеавме да ја покажеме нашата зрелост како нација и
култура, која знае да ги почитува вистинските вредности на припадни-
ците на македонскиот народ, кои се разликуваат од апартхејдот, андар-
тизмот и нарцизмот на грчката "демократија" која со векови врши гено-
цид врз македонскиот и другите народи во соседството. 

Сега се исполни сонот кој пред 60 години беше само надеж дека по
ослободувањето, македонскиот народ ќе има слобода, свој јазик, култура
и се што му треба. 

Александар ЃОРЃИЕВ

Македонците на Bалканот
ГРCИТE ГAЗAТ ВРЗ КОСКИТE НA ПAРТИЗAНИТE ВО
ГРОBНИCAТA ВО ЛEРИН, EГEЈСКA МAКEDОНИЈA

СРAМОТA E МAКEDОНСКA КРВ DA СE НAРEЧE СЛAВОFОНСКA

Макеdонскиtе зdруженија оd Еgејскиоt dел на Макеdонија gо осуdија
ванdалскиоt чин на унишtување на сpомен-pлочаtа на gробницаtа во
Лерин, каdе се закоpани 1.200 pарtизани на Демокраtскаtа армија на
Грција, Макеdонци и Грци.
Голем срам за gрчкаtа dржава е dа се gази врз коскиtе на pаdнаtиtе
борци. Во чесt на овие жрtви pоtребно е dа се изgраdи оgромна бисtа,
која ќе биdе свеdошtво за новиtе gенерации dа знааt за шtо се бореле
нивниtе роdиtели и pреdци.

Арgуменtи оd црниоt tефtер на жрtвуваниtе

Во gробницаtа закоpувале и живи pарtизани



Водени од желбата да им оддадат почит на 1.200 загинати парти-
зани на Демократската армија на Грција, закопани во масовната гроб-
ница во Лерин, неколку здруженија на Македонци кои потекнуваат од
Егејскиот дел на Македонија, предводени од Здружението на Сетинци и
Попадинци од Лерин во Македонија, на 25 февруари 2007 година по ло -
жи ја цвеќе на сега уништената спомен-плоча, која претходната година
беше поставена на оваа гробница. Историските податоци говорат дека
бит ката за Лерин се случила на 12 февруари 1949 година, а во неа, рамо
до рамо, за демократска Грција се бореле и Македонци, од чија страна
има ло и најмногу жртви, иако денес Грција тоа не сака да го признае.
Кру жат и информации дека во гробницата закопувале и живи партизани.

Во текот на историското минато Грците ги искористија сите методи
за по неуспехот на Граѓанската војна да ги протераат Македонците од
нивните родни огништа. Донеле и Закон со кој дозволиле во оваа земја
да се вратат само оние кои по род се Грци. А Македонците од Егејскиот
дел на Македонија останаа распрснати низ светот.

BОЛКA ВО DУШAТA

Иако претчувствувавме што можеме да очекуваме на грчката гра-
ница, волјата беше посилна од нас, па по уредно подготвените докумен -
ти и добиената виза тргнавме во остварување на мисијата. Не мина мно -
гу време и претпоставките ни се остварија. Македонскиот автобус со пе-
десеттина Македонци пристигна на грчкиот граничен премин, а нивните
службеници ни соопштија дека им откажале компјутерите. Ни потенци-
раа дека сме морале границата да ја минеме до 8 часот утрото, бидејќи
по тој термин се исклучувале компјутерите за автоматско регистрирање
на патниците. Следуваа молби службениците да почнат со рачна евиден-
ција на патниците. Тоа траеше долго. По инсистирање на чле новите од
македонската делегација да ја забрзаат процедурата за да не заврши ма-
нифестацијата која ја организираше Комунистичката партија на Грција,
по речиси три часа, граничарите ги кренаа рампите и македонскиот ав-
тобус се упати кон Лерин.

Македонската делегација беше срдечно пречекана од домаќините
од КПГ, но тие ниту еднаш не го употребија зборот Македонци, иако

знаеја дека заслугата за денешна демократска Грција им припаѓа токму
и на Македонците. За нив протераните Македонци сѐ уште се само „сла-
вофони“. По контроверзите за улогата на КПГ во однос на македонското
прашање за време на Граѓанската војна и ветувањето за враќање на про-
тераните Македонци, овој нивен потег предизвика уште многу неразја-
снети дилеми.

Среде полна сала, со солзи в очите - говор, но на грчки јазик, одржа
и некогашната партизанка Евдокија Вера Фотева:

„Ние овде не дојдовме како екскурзијанти, да се шетаме. Имаме бол -
ка во срцето која ни лежи повеќе од 50 години. Доаѓаме и на масовната
гробница за да можеме да им се поклониме на нашите другари со кои за-
едно се боревме за ослободување на Лерин. Се боревме и Грци и Маке-
донци, иако вие денес не сакате да нѐ признаете како Македонци, а уште
сакате и името да ни го земете. Но, ние сме тие, ние сме Македонци“.

„Се боревме, и Грци и Макеdонци, иако вие dенес не сакаtе dа нѐ pризнаеtе како Макеdонци,
а ушtе сакаtе и имеtо dа ни gо земеtе. но, ние сме tие, ние сме Макеdонци“



По филмот за она што се случувало во Граѓанската војна, се упатив -
ме кон масовната гробница. Она што го видовме нѐ запрепасти. Се стапи-
савме од направениот вандализам. Беше уништена спомен плочата, која
лани беше подигната во чест на борците на ДАГ, а беше затворен и вле-
зот на гробницата. Разочарувањето беше огромно за Сојузот на борците
од ДАГ и за претставниците на македонските здруженија поради вак-
виот однос на грчките власти кон гробницата, каде во 1949 година биле
закопани околу 700 Македонци.

„Ова треба да биде срам за грчката држава“, изјави Фотева.

Меѓу заgинаtиtе борци во Еgејска Макеdонија е и Коле Груевски, 
dеdо на pремиероt Никола Груевски



И Атанас Ангеловски - Гарефи, учесник во Граѓанската војна, им од-
даде почит на загинатите соборци.

Ако не може државата, тогаш црквата треба да биде таа која ќе се
по грижи за гробницата. Не може да се гази врз коските на некогашните
борци, велат претставниците на македонските здруженија.

Ташко Јованов, претседател на Здружението на Сетинци и Попа-
динци, го осуди овој вандализам и им порача на Македонците од Грција
и од КПГ, кои заедно се бореа, да се заложат да направат биста за падна-
тите борци, која ќе биде сведоштво за новите генерации да знаат за што
се бореле нивните родители и предци, односно дека се жртвувале за де-
мократска Грција. Нашата посета на гробницата ја набљудуваше грчката
полиција.

ПОЧИТ ЗA ЗAГИНAТИТE ОD КРУШОРADИ И СEТИНA

Откако им оддадовме почит на загинатите борци на ДАГ, се упатив -
ме кон селата Крушоради и Сетина, југоисточно од Лерин, во подножјето
на планината Кајмакчалан, во непосредна близина на државната грани -
ца. Тоа се села со чисто македонско население, кое се занимава со земјо-

делство и сточарство. Во Крушоради е и еден од најбогатите рудници на
јаглен во Леринско. И двете села се револуционерни и дале огромен број
жртви за одбрана на Егејска Македонија.

Македонската делегација положи цвеќе на спомениците изградени
во нивна чест. Меѓу нив е и Коле Груевски, дедо на македонскиот пре-
миер Никола Груевски.

Жителите на овие села гостопримливо нѐ пречекаа и на македон-
ски јазик говореа за нивниот живот. Во Крушоради се наоѓа прекрасната
црква „Шпилидон“, која е изградена на темелите на старо македонско
училиште. Според сознанијата на Ташко Јованов, добиени од тамошните
жители, Грците го урнале училиштето за да не се изучува македонскиот
јазик и на негово место изградиле црква.

Авторите

Aтанас Aнгеловски - Гарефи
НA ГРAМОС ГОРEA И КAМEЊAТA

„Имаше ли вооpшtо смисла Граѓанскаtа војна и зошtо
се боревме? Преd dа оdиме во Еgејска Макеdонија нам, на
Макеdонциtе, ни се веtуваше dека ќе ни dаdаt
авtономија. Заtоа целиоt макеdонски нароd беше во
dвижењеtо, сѐ шtо можеше носеше оружје.
Захаријаdис рече dека коgа ќе оdиме на Лерин, ќе dојdаt
tенкови оd Јуgославија... ќе dобиеме слобоdна
tериtорија. Во еdна pрилика dознав dека ДАГ имала
цел dа gо ослобоdи Солун, pа dа се наpрави слобоdна

tериtорија, dа се pризнае револуцијаtа и dа dобиеме pомош оd dруgи
dржави за dа можеме dа оpсtанеме. Но, шtо се случи? Зошtо gи исtераа
луѓеtо, за dа умраt pо свеtоt? Куќаtа во моеtо село е унишtена и
вооpшtо не можам dа gо најdам месtоtо каdе се наоѓаше. Сеgа Грциtе не
сакааt dа слушнаt за Макеdонциtе, но за нив не е pроблем имеtо, tуку
tериtоријаtа, gраницаtа“, pосочува Аtанас Анgеловски - Гарефи.

Требаше ли да се случи Граѓанската војна во Грција? Што од неа до-
бија преживеаните борци? Одговорот би бил - освен болка во душата и
за б рана да се вратат во родните огништа, ништо друго.

За своето учество во неа се потсетува и Атанас Ангеловски - Гарефи.
Роден е 1928 година во село Лобаница, Костурско. Пред Граѓанската вој -
на во Грција бил и во редовите на ЕЛАС, во 1943 година, кога се борел
про  тив фашистите. Бил и во ЈНА, со чин заставник.

„По демобилизацијата на ЈНА дојдовме во Скопје. Шест месеци рабо-
тев во книжарницата ‘Култура‘, која се наоѓа на скопскиот плоштад. Таму
дојде Паскал Митревски и ме праша дали сакам да одам во Егејска Маке-
донија, бидејќи таму ќе почне борбата. По два-три дена му се јавив и пот-
врдно му одговорив. Тогаш имав 18 години, а бидејќи бев офицер во ЈНА
ми рекоа дека ќе бидам одговорен за 75 луѓе, со кои преку Албанија - Ти-
рана, ќе излеземе на Малимади. Така, во 1946 година застанав на чело на
групата од 75 луѓе и со камион тргнавме од Скопје, влеговме во Албани -

ја, Корча, Тирана, Билишта, Врбник, излеговме на Малимади. Ни беше ре -
че но дека таму ќе нѐ чекаат одговорните лица, ќе добиеме оружје, храна
итн. Тоа се случуваше во октомври. На Малимади беше многу ладно, но
кога стигнавме ја немаше ‘врската‘, немаше оружје, немаше ниту храна.
Ми наа три дена, а младите луѓе од Скопје, кои беа со мене, ме прашуваа
што се случува и ми велеа да се вратиме. Ги советував да се стрпат малку
и дека ќе одиме во селото за да земеме храна. Се зближивме со народот,
ни дадоа храна и повторно се вративме на Малимади. Но, грчката безбед-
ност од Желево дознала дека пристигнале партизани од Скопје. Наред-
ното утро дојдоа на местото каде што бевме скриени во Буката. Имаше
магла, се движеа луѓе. Но, тоа не беа партизани, туку полицајци. Ние
имав ме само една италијанска пушка, со седум-осум куршуми. Им велам -
ајде да направиме ‘сефте‘, ајде да пукнеме. Ако погодиме никому ништо.
Јас пукнав. Кога полицајците видоа дека еден од нив тој падна, избегаа.
Отидовме и го најдовме ранетиот. Тој ни кажа дека тие што биле со него
се полицајци од Желево, кои дошле по нас. Го пуштивме да си оди и му
ре ковме да ги поздрави неговите и да им каже дека ние - партизаните
сме тука. Потоа ја добивме ‘врската‘ и почнавме да дејствуваме“, рас ка -
жува Гарефи.

СУDИР СО ПОЛИCИЈAТA

Стариот борец објаснува како ноќе оделе по селата и собирале хра -
на. Потоа се поврзале со НОФ. Дошле и други доброволци од селата и се
фор мирала една единица од 150-200 луѓе. Добиле и оружје. Во тоа време
оде ле по селата каде што имало грчка полиција и ги напаѓале куќите
каде тие биле сместени. Тоа биле селата Желево, Псодари, Габреш, Смр -
деш. Успехот им бил делумен. Понекогаш се случувало грчката полиција
да има загуби, друг пат партизаните. Тој раскажува и за случката во се-
лото Вишини, кое се наоѓа по Вичо. Тогаш таму имало 22 полицајци, кои
ги фатиле на спиење и им го зеле оружјето. Успешна акција имале и во
се лото Церешница. Всушност, во текот на 1946-1947 година немало ве -
чер а да не се случило да не се во „контакт“ со грчката полиција, да ги на -
па ѓаат. На партизаните не им била потребна посебна наредба за тоа каде
да одат, зошто постоела постојана наредба за пресметка со полицијата.

„Кога помина 1947 година се формираа големи одреди - баталјони,
бри  гади, дивизии. Нашата организација НОФ се договори со грчката ко-
манда и ние влеговме во единиците на ДАГ. Кога пристапивме во нив ние
немавме никаков чин. Според однапред покажаната храброст ни ги да ваа
функциите, командир на чета, баталјон... По 1947 година од Вичо се пре-
местивме на Грамос. Тој пат од седумдесеттина километри пеш го минав
можеби педесет пати. За мене тоа беше како прошетка. За нас де нот беше
ноќ, ноќта - ден. Дење се одморавме, а ноќе дејствувавме. Во 1948 година
почнаа големите офанзиви на Грамос. Непријателите на па ѓаа со 150 то-
пови, имаа 100 авиони, многубројна војска, цела дивизија врше ше офан-
зива на тоа место. Но, не можеа да се пробијат, ние имавме доб ро заш -
титени ровови. Тие имаа 250-300 жртви, кои останаа на фронтот и телата
им се распаднаа. Добија наредба и се повлекоа. Всушност, ту ка на пла -
нината Горуша бев ранет во ногата и се повлеков во болница та каде оста-
нав една седмица. Дојдов во Преспа, во местото Бела Вода, и пов торно се
вратив во единицата“, објаснува Атанас Ангеловски - Гарефи.

ОFAНЗИВAТA НA ЛEРИН

Тој се потсетува и на говорот што во 1949 година, во селото Желево,
го одржал секретарот на Комунистичката партија на Грција, Захаријадис.
Ги повикал сите поранешни офицери, полковници, генерали, и им со оп -
ш тил дека привремената Влада на ДАГ, со седиште во Преспа, одлучила
да го нападне Лерин.

„Во Лерин требаше да влезат 18. бригада, 105. бригада, 14. бригада,
103. бригада, како и две чети од Штабот на привремената Влада, офице -
ри, потпоручници. Тој ни соопшти дека нападот ќе биде за два-три дена.
По неговиот говор се вративме во единицата. Но, во ноќите до нападот
се случуваше некој да ни побегне, да дезертира и да им соопшти на не-
пријателите дека партизаните планираат да го нападнат Лерин. Ноќта
кога тргнавме кон Лерин се крена парола дека Марко, кој беше коман-
дант на ДАГ, е болен. Си велев - што требаше токму сега, кога одиме во
битка, да кажат дека тој е болен. Партизаните ме прашуваа за што се ра-
боти и се уништи нивниот борбен дух. Сите бригади имаа добиено на-
редба од каде да нападнат. Јас бев на северната страна. Дојдовме во че -

тири часот наутро. Тоа се случуваше на 12 февруари 1949 година. Но,
како што колоните одеа за Лерин, така паднавме во заседа. Нѐ чекаа на
разни места. Јас бев поназад со баталјон. Бевме голема сила од 13.000-
14.000 партизани. Го предводев баталјонот 425, бригада 105. Имав за -
дача да влезам во Лерин и заедно со мојата бригада да ја нападнам ка -
сарната. Но, излезе обратно, кога командантот кој беше пред мене пре-
трпе огромни загуби, од Генералштабот добив наредба да извршам
офан зива. Ми рекоа офанзивата да ја почнам на 1.033 метри надморска
височина. Се искачив горе, а тие се повлекоа. Потоа повторно дојдоа, а
ние се повлековме педесет метри назад, по што дојде друга наредба, за
друга офанзива. По радиоврска му јавив на Генералштабот дека немам
војска, имам многу ранети, а од таму ме информираа дека ќе дојдат двете
чети на Генералштабот, офицерите. И навистина дојдоа. Околу 11 часот
состојбата беше смирена. Бригадите се соочија со отпор и мораа да зазе-
мат позиции за напад. Прашав што се случува? Ми одговорија дека сите
се на позициите, дошла сила од Кожани и затоа не сме можеле да
скршнеме, се чекаше нова наредба. Наредбата дојде вечерта и според неа
требаше да се повлечеме. Им велам - како да се повлечеме кога цел ден
сме во офанзива, а имаме и жртви... Но, се повлековме, ги оставивме
жртвите, оставивме сѐ што беше тешко рането. Со булдожер жртвите ги
ставаа во дупката. Некои бараа помош, но не можевме да им ја пружиме.
Од Лерин дојдовме во Буф. Од Генералштабот дознавме дека имаме
многу жртви - 1.200“, се враќа Гарефи во сеќавањето на тие денови.

По битката за Лерин дејствувале и на други места, а во 1949 година
се повлекле на Грамос. „Беше страшно, гореа и камењата. На Грамос на
непријателите им дојде на помош огромна сила. Всушност, добиле кре-
дит од 350 милиони долари, со кои купиле топови, тенкови. Се боревме
еден спрема десет. Тие имаа најмодерно оружје, а ние се боревме само со
пушки и митралези. Тогаш разбрав дека грчката Влада сакала со нас да
направи договор, но кога им пристигнала помошта тие решиле да нѐ
уништат до крај, иако и тие на Грамос имаа многу жртви. Се боревме
колку што можевме и на крај се повлековме. ДАГ капитулираше, по што
заминавме за Албанија“, вели Гарефи.

Од Албанија тој заминал за Ташкент, каде што живеел 13 години.
Таму работел во фабрика, а потоа завршил Земјоделски факултет.

ГРCИТE BAРAA СОCИЈAЛНA, A НИE НACИОНAЛНA
РAМНОПРAВНОСТ

„Грциtе нѐ нарекуваа Буgари. Сиромашниtе селани се
наdеваа dека во ЕЛАС и во ДАГ ќе gи dобијаt своиtе
pрава. Токму заtоа и масовно се pриклучуваа во
dвижењеtо“, вели Рисtо Менчев.

Некогашниот учесник во Граѓанската војна, дедо Ристо Менчев, е
роден на 18 август 1928 година, во гратчето Гуменџе, Кукуш. До 1896 го-
дина, ова гратче било чисто македонско, односно сите 3.500 жители биле
Македонци. Во текот на наредните години во него се доселиле Маџири
од Мала Азија, Кавказ, така што се изменил етничкиот состав, па Маке-
донците сочинувале две третини, Маџирите, или новодојдените, една
третина од вкупното население. Тамошниот македонски народ бил угне-
туван, а Македонците не можеле да го користат македонскиот јазик. Не-
мале цркви, училишта, односно немале никакви права. Биле носени во
заточение, во концентрациони логори. Менчев објаснува дека луѓето не
можеле слободно да одат ниту на нива. Кога оделе на земјиштето за да го
обработуваат, пред нив марширала војската, а потоа се движеле села-
ните. Подоцна ним им бил конфискуван и имотот.

„Беа малтретирани само затоа што беа Македонци. Тоа особено се
случуваше во време на диктатурата на Метаксас. Грците нѐ нарекуваа
Бу гари. Сиромашните селани се надеваа дека во ЕЛАС и во ДАГ ќе ги до-
бијат своите права. Токму затоа и масовно се приклучуваа во дви же ње -
то“, додава Менчев.

ТAЈНИ КОМИТEТИ

Пред да се формира Демократската армија на Грција, во селата и во
градовите во Егејскиот дел на Македонија, во текот на 1945 година, по-
стоеле комитети кои дејствувале илегално. Нашиот соговорник рас ка жу -

ва за тоа како во мај, во селото Крива, во заседа биле убиени 8 луѓе.
Истото се случило и во ноември истата година кога од страна на грчките
монархофашисти во селото Баровица, Гуменџе, биле убиени уште 8 лица.

Во август 1946 година Менчев му се приклучил на одредот на НОФ,
во кој имало триесеттина лица, кои биле стационирани на Пајак Пла-
нина.

„Во ноември 1946 година нашите сили се обеди-
нија со Грците. Јас останав на Пајак Планина. Некои за-
минаа за стара Грција. Бев курир на Главниот штаб.
Деј ствував на потегот Пајак Планина, Кожув-Кај мак ча -
лан. Грците се бореа за социјална слобода, а ние за на-
ционална. Грците бараа да бидат рамноправни во грч -
киот Устав. А ние во континуитет ги продолживме
идеалите на Гоцевата ВМРО. Всушност, и мојот татко
беше стар Илинденец. Сиромашните селани веруваа во

тие борби, беа во комунистичкото движење, во народноослободителната
борба, во Граѓанската војна, и во тие рамки очекуваа да ги добијат свои -
те права“, вели Менчев.

Тој се сеќава дека битки се воделе во Војница, во Гуменџе. Таму не-
мало фронт како на Грамос, Вичо, Преспа.

„Партизаните ќе удреа на Бојница, па ќе се повлечеа на Пајак Пла-
нина. Удиравме и на Гуменџе. Таму беше грчката полиција, но гратчето
не можевме да го држиме под контрола. За време на Граѓанската војна во
Ениџе, Вардарско загинаа 300 луѓе. Жртви имаше и во Гуменџе“.

КОНТAКТИ СО МEСНОТО НAСEЛEНИE

Курирската служба која ја извршувал нашиот соговорник, како што
објаснува самиот, подразбирала собирање информации од воен карак-
тер. Тие се однесувале на движењето, на контактите со месното населе-
ние, а им помагал и на оние кои сакале да се вклучат во ДАГ. Во текот на
оваа служба, во април 1947 година бил фатен од страна на монар хо фа -
шис тите, потоа ослободен.

На Пајак Планина бил ранет.

„Од Пајак Планина отидов на Каракамен Планина за да земам една
чета. Додека се вратив поминаа два-три дена. Нашите водеа битка на
Пајак Планина, но за тоа не ме известија. По битката се повлекле кај Гев-
гелија. Кога се вратив на познатото место непријателот ме фати и така
настрадав. Всушност, Демократската армија се повлече, а мене ме предал
некој од ДАГ. Монархофашистите ги знаеја сите податоци за мене. Всуш -
ност, кога се водеше борба, некои од оние кои беа заробени му даваа ин-
формации на непријателот. Тие знаеја многу повеќе за нашите ко -
манданти, за кои јас немав толку информации“, вели Менчев.

Во таа област имало и тајни пунктови на ДАГ, кои илегално одр жу -
вале контакти со другите земји. Со нивна помош Менчев бил префрлен
во Катлановската болница.

„Оние кои ќе оздравеа ги враќаа на фронтот, а мене ме испратија во
Ро манија. Таму бев учител во детскиот дом ‘Турѓеш‘. Децата учеа и на ро-
мански и на македонски јазик. Во Романија живеев 27 години. А во ноем-
ври 1976 година се вратив во Македонија“, посочува Менчев.

Тој се потсетува и на моментот кога во 1947 година во Гевгелија
дошла Балканската комисија, која всушност била на страната на монар-
хофашистите.

„Комисијата дојде во Гевгелија за да види што се случува со Граѓан-
ската војна во Грција. Таа се интересираше за тоа кој ѝ доставува помош
на ДАГ. Луѓето на ДАГ, прогонети од Егејскиот дел, кои беа сконцентри-
рани во Скопје и во Гевгелија, дојдоа на средбата. Од Комисијата ги поба-
раа своите права. Тогашниот грчки премиер Садарис, кој беше дел од таа
Комисија, им рече: ‘Вие никогаш нема да ја видите Грција‘. Претставници
на ваква Комисија отидоа и на Грамос“, потенцира Менчев.

Bраќата Гапковски
КРAЛИCAТA FРEDEРИКA ПОМИЛУВA 36 ЗAРОBEНИ
ПAРТИЗAНИ

Свој pриdонес во борбаtа за слобоdна и dемокраtска Грција dале и
dвајцаtа браќа Гаpковски, кои оd pочеtокоt pа сѐ dо неусpешноtо
завршување на Граѓанскаtа војна и крахоt на ДАГ, биле во pрвиtе
борбени линии на фронtоt.

Во Граѓанската војна во Грција се истакнале и браќата Зисо и Јане
Гапковски. Во војната се вклучиле во 1946 година, а како активисти на
Демократската армија на Грција се бореле на Грамос.

Јане Гапковски е роден во 1929 година во село В‘мбел, Костурско.
Бил водник на четата „Самботер“. Јане живее во Грција, а за неговото, но
и за своето учество во борбите, раскажува брат му Зисо.

„Во јули и во август 1949 година
се водеше жестока борба меѓу грчките
фашисти и нашата војска, која ги на-
падна непријателите. Борбата се во де -
ше ноќе, а бидејќи времето беше вр -
неж  ливо не можевме да видиме кој со
кого се бори. И од двете страни имаше
големи загуби. Непријателот упот -
реби специјални единици на ре чени
‘Лок‘. Непријателите како пијани, со
бомби се нафрлија на бункерите, вој -
ските се помешаа, а мо нар хо фа шис -
тите користеа батерии за осветлува -
ње, така што полесно нѐ откриваа и
ни нанесуваа големи загуби“, се потсе-
тува Зисо.

Тој ја прераскажува и случката
кога 36 војници биле заробени од грч -
ки от непријател. Грчкиот командант

ги прашал заробените војници
кој им е главен командант на вој-
ската. Сите молчеле, само една
пар тизанка извикала: „Коман-
дант ни е најдолгиот двометра -
жен Јане“. Тогаш командантот го
извадил пиштолот и го вперил
во Јаневата уста. Неколку пати
шкрапал со пиштолот за да го
убие, но не бил испукал ниеден
куршум. Командантот го фрлил
пиштолот на земја и рекол: „Еве
какво старо оружје ни дава аме-
риканскиот претседател Тру-
ман“. Потоа заробените војници
со камион ги однеле во затворот
во Атина, каде Воениот суд итно
ги осудил на смрт.

Во тоа време, како што рас -
ка жува Зисо, неговиот братучед
Панајоти Димитропулос, коман-
дир на солунската полициска

ста ница, купил весник, го однел дома, ѝ го прочитал на мајка му и ѝ
рекол: „Твојот внук Јане, заедно со други триесеттина војници, е осуден
на смрт“. Таа, пак, ги советувала своите два сина, Панајоти и Зисо Димит -
ропулос, да одат кај кралицата Фредерика, бидејќи таа и нејзиниот со-
пруг, кралот Петар, биле добри пријатели со нивниот татко, кој во вре -
мето на Метаксас, од страна на Кралот бил поставен за началник на
грчката царинска полиција. Панајоти и Зисо со авион отпатувале кај кра-
лицата Фредерика во Атина за да ја замолат да го ослободи Јане од смрт -
на та казна. Кралицата Фредерика му ја исполнила желбата на Панајоти.
Таа им дала еден автомобил за да одат до затворот и да го видат Јане. Со
друг автомобил кој се движел низ Атина, кралскиот службеник извику-
вал: „Кралицата Фредерика ги помилува 36-те партизански заробеници“,
кои Грците ги нарекувале ‘Симоритес‘. Ослободените партизани биле од-

несени на едно островско место Хио. Таму партизаните останале една го-
дина и Грците им укажувале дека Комунистичката партија за која тие се
бореле е една од најлошите партии на светот, која не му носела добро на
народот. По неуспехот на Граѓанската војна, целата војска на ДАГ и Глав-
ниот штаб се повлекле од бојното поле во Албанија.

Во еден период браќата го носеле презимето Петкови. Подоцна кога
Зисо дошо во Македонија го задржал презимето Гапковски, а Јане кој ос -
та нал да живее во Грција се презива Рапкос.

Јане во Грција формирал семејство. Денес тој се занимава со трго-
вија и е добар бизнисмен. Зисо вели дека брат му неколку пати дошол во
Ма кедонија за да ги посети.

Кај соборците и кај непријателите Зисо Гапковски бил познат како
капетан Вичо. Завршил офицерско училиште во Скопје, а сите години од
Граѓанската војна (1946/49) ги минал во борбите во Румелија. Бил ко-
мандир на чета, а подоцна и на баталјон. Во книгата „В‘мбел“ од Сократ
Па новски за него е за пи -
шано: „Тој на млади те
генерации им рас ка жу -
ва за маките и за пати -
лата поминати во бор -
би те со германската ар-
мија, албански те бали-
сти во Мавровско и во
Ру мелија. Тоа бил него-
виот борбен пат од
1943/49 година. Наве-
дена е и една необична
битка. Добил наредба со
својата единица да ја
земе котата Њала на
планината Аграфа на
надморска височина по-
голема од 1.700 метри.
Тоа се случувало зимата
1947/48 година, а темпе-

ратурата била минус 400С. Се лепела кожата од рацете на металните де-
лови од оружјата, што предизвикувало големи тешкотии во ракувањето
со нив. Нападот почнал рано сабајле. На стрелбата никој не одговарал од
котата. Капетанот Вичо издал наредба за напад со јуриш. Од другата
страна никој не се огласувал. Кога борците стигнале на окопите имале
што да видат, сите војници биле замрзнати, мртви заедно со нивниот
полковник. Изброиле вкупно 250 мртви војници“.

По завршувањето на Граѓанската војна, со голема група Македонци,
неколку месеци се пробивал низ непријателските заседи, бомбардира-
њето на авијацијата и тенковите сѐ додека не дошол во Албанија. Оттаму
патот го однел во Ташкент, Узбекистан. Денес живее во Република Маке-
донија.

Eвдокија Fотева - Вера
КADE И DA ЗГAЗНEВ МИСЛEВ ГAЗAМ ВРЗ ТРУПОВИТE НA
DРУГAРИТE

Мноgу оd нашиtе dруgари си оtиdоа, а ние неколкуtе
pреживеани борци сакаме dа ѝ укажеме на свеtскаtа
јавносt dека масовни gробници нема само во Босна,
tуку масовни gробници има и во Грција“, вели
некоgашнаtа pарtизанка Евdокија Фоtева - Вера.

Некогашната партизанка учесничка во Граѓанската војна во Грција,
Евдокија Фотева - Вера, ја сретнавме на 25 февруари 2007 година при по-
сетата на масовната гробница во Лерин, местото каде што во 1949 го-
дина биле закопани 1.200 партизани учесници во Демократската ар мија
на Грција. Таа, заедно со неколку преживеани соборци, дојде во Грција за
да им оддаде почит на загинатите другари. Поканата за оваа посета беше
упатена од Комунистичката партија на Грција, а апсурдноста на оваа по-
стапка беше во тоа што членовите на КПГ не сакаа да ѝ дадат можност да
им се обрати на присутните во салата, каде тие одржуваа своја манифе-
стација. Токму затоа се наметнува и прашањето зошто овие Македонци
ја прифатија поканата да дојдат во Лерин, кога оние со кои заедно се
бореа за Грција, не ги признаваат како Македонци.

„Не сакаа да ни дадат збор, но јас станав и им реков дека и ние бор-
ците Македонци, кои дојдовме од Скопје, сакаме да му се обратиме на
овој народ. Ние не сме дојдени овде како туристи, туку дојдовме со
болка, која ни лежи години наназад. Грчката Влада, која за мене е ‘инва-
лидска влада‘, не сака да ги признае своите синови, деца. Дојдовме да
положиме цвеќе на местото каде што лежат нашите другари. Илјадници
километри трае нашиот пат, а сега за само седумдесеттина километри
сме спречени да дојдеме до таа гробница. Сепак, им се заблагодарив на
другарите борци и на комунистите што нѐ поканија да дојдеме, и тоа по
трет пат, да се поклониме на местото каде почиваат нашите соборци, кои

загинаа во битката на Лерин и
кои толку години се закопани
во таа гробница“, вели Фотева.

„Им се обратив како гра -
ѓанка која потекнува од тој дел:
Драги земјаци, ние сме дојдени
од овие места но, за жал, грч -
ката Влада сѐ уште не нѐ приз-
нава како Македонци. Во 1982
година, кога Андреас Папандреу
дојде на власт, тој донесе Закон
според кој во Грција можат да се
вратат само Грци по род. А кои
се тие кои не се Грци по род. Тоа
сме ние Македонците, а заедно
со Грците учествувавме во сите
борби, за време на анти фа шис -
тич ката војна против тројниот
окупатор - Германци, Италијан -
ци и Бугари. Сега Грција е во
Уни јата, но нам кои се боревме
за национални и за човекови
права во Грција сѐ уште не ни се
дава можност да ги посетиме на -
ши те места. На македонскиот на -
род му го забранија македонскиот јазик, а македонските мајки не можеа
ниту на македонски да плачат на гробовите на своите најблиски“, додава
некогашната партизанка.

ЧУВСТВA

Потсетувајќи се на минатите времиња, Фотева потенцира:
„Ние со Грците не се делевме, за слободна демократска Грција од

ед на граната заедно гинеа и Грк и Македонец. Некои велат дека овде во
Ле рин почиваат 700, други дека се 1.200 борци, а тие всушност се многу

по веќе од 1.200. Не само во околината на Лерин, туку во секој град во
Грција, сѐ уште има неоткопани гробници каде се закопани и Грци и Ма-
кедонци. Многу од нашите другари си отидоа, а ние, неколкуте пре жи ве -
а ните борци, сакаме да ѝ укажеме на светската јавност дека масовни
гроб ници нема само во Босна, ги има и во Грција“.

Во текот на Граѓанската војна, како што објаснува оваа некогашна
пар тизанка, Комунистичката партија на Грција ги признавала како Ма-
кедонци.

„И ние Македонците имавме наши македонски организации и деј-
ствувавме заедно со грчките, заедно делевме сѐ. Пред 3-4 години прет-
ставници на КПГ дојдоа во Скопје. Им дадовме книги со имиња на ма -
кедонски борци. Нѐ прашаа зошто во Грција и ден денес немаме
обележано место каде се починати Македонците. Им реков дека е така,
при што потенцирав: Ако бевме заедно во војната, може ли и сега да би-
деме заедно. Се согласија, по што следуваше покана. Но, ако не беа тие,
ние воопшто не ќе можевме да ја посетиме гробницата. Ја прифатиме по-
каната на КПГ, бидејќи тоа беше единствена можност да ги видиме Вичо,
Грамос, местата каде што се боревме. Не постои друг начин да влеземе во
Грција, а мораме да им докажеме дека заедно се боревме за демократска
Грција. Во однос на македонското прашање секоја година ни ветуваат
дека ќе го покренат. Но, по сѐ изгледа и тие се плашат“.

Првиот пат кога ја посетила гробницата (2005 година), чувството за
она што се наоѓа под нејзините нозе ѝ ја влошило здравствената со-
стојба.

„Минатата година, кога бевме на гробницата, на присутните Грци и
Македонци им реков: Да ви зборувам на мојот мајчин јазик нема да ме
разберете, ќе ви зборувам на грчки, на јазикот кој го учев во основното
училиште во моето село. Сепак, моите чувства не можат да се опишат со
зборови“, се сеќава Фотева.

ПРAВDA

„Сега кога е уништена спомен плочата на гробницата во Лерин,
уште полошо е - потенцира партизанката Фотева - чувството кога знаеш
врз што газиш.

Каде и да згазнев мислев дека газам врз труповите на моите дру-
гари. Тоа е многу страшно“.

Мизерно е и чувството да не те признава оној со кој заедно си се
борел...

„Ние сме Македонци. За време на нашата посета во Лерин имаше
мно гу Македонци борци, кои денес живеат во Грција. Беа воодушевени
од нас, многу плачеа, зашто беа меѓу свои. Филмот кој ни го прикажа
КПГ, а зборува за Граѓанската војна, беше автентичен, ги имаше сите на-
стани, но во него воопшто не се зборува за Македонци. Ја покажаа Мирка
Гинова, рекоа дека е прва жена која е стрелана од монархофашистите, но
не кажаа дека е Македонка. Се боревме заедно со припадниците на Кому-
нистичката партија на Грција, а тие ни ветуваа дека доколку се ослобо-
диме од фашизмот, Македонците ќе ги имаат сите права. Македонците
масовно се приклучуваа кон КПГ, им се ветуваше дека заедно ќе ја осло-
бодат Македонија. За време на ДАГ имавме школи признати со указ.

Уранија, Вера, Славјанка во Госtивар, аpрил 1945 gоdина



Имавме и наши македонски весници. По 1982 година Владата на Папан-
дреу поведе перфидна политика според која во Грција можат да се вра-
тат само Грци по род. Во Скопје има многу наши другари команданти,
кои не сакаа да се запишат како Грци. Македонците секогаш се бореле за
Грција, за да ја ослободат, па зошто сега Грците да се плашат од Маке-
донците и зошто Македонците да немаат никакво право. Грците сакаат
да ја присвојат Македонија“.

Фотева објаснува дека за време на генералот Венизелос, подоцна и
на Метаксас, им бил забранет македонскиот јазик и сите топоними биле
преименувани на грчки јазик. Грците, и тогаш и денес, ја застапуваат те-
зата дека во Грција треба да има еден народ, еден јазик.

„А на албанскиот фронт ги собраа сите за да се борат да ја ослобо-
дат Грција. Денес во сите држави постојат многу јазици, а грчката држава
не признава човекови права. Во Грција има многу историчари, кои ја пи -
шуваат вистината за Граѓанската војна, но не се прифатени од грчката
Влада. Грците сакаат и името да ни го земат. Ние во Македонија ги шти-
тиме гробовите на француските, на германските, на бугарските војници
од сите војни. А Грците не сакаат ниту да слушнат за македонски борци,
камоли да ги штитат нивните гробови“, посочува Фотева.

Карактеристично е тоа што додека траеше посетата на Гробницата,
постојано беше присутна и грчката полиција. Проструи информација
дека таа е тука за да ги штити македонските гости во случај да дојде до
судир меѓу националистите и комунистите. Веројатно тоа беше меч со
две острици.

„Го знаев тоа и затоа реков: Знаеме дека тука има уште сили како
Ка раџаферис, предводник на националистите, кому му помина времето“.

Потсетувајќи се на битката за Лерин, Фотева вели: „Ноќта на 12
фев руари ги нападнавме и ги победивме монархофашистите во бунке-
рите. Одевме по рововите. Дојдоа авионите, небото поцрне. Ние немавме
авиони, се боревме со пушки. Почнаа да бомбардираат. Тогаш не загинаа
само борци, туку и обичен народ. Земјата се тресеше и неколку дена по
бомбардирањето. Со булдожери ги собираа мртвите. Многу болно чув-
ство. На сите мирољубиви народи им порачувам таква војна никогаш да
не се случи, зашто гинат оние кои се невини и оние кои ја сакаат прав-

дата. А оние кои ја сакаат правдата никогаш нема да бидат признати.
Еве, ние кои бараме човекови права ништо не добивме“.

Евдокија Фотева-Вера е родена во село Д‘мбени, Костурско, во се-
мејство со револуционерна традиција. Учесник е во Антифашистичката и
Граѓанската војна во Грција. Во тоа време зазема значајни раководни
места, НОФ, АФЖ, итн. По поразот на ДАГ во 1949 година, заедно со не-
колку врвни македонски раководители е „обвинета за поразот“ и отто -
гаш почнува нејзината голгота, која завршува во 1956 година, кога всуш -
ност се враќа во Република Македонија. За нејзините заслуги во Ан-
тифашистичката и Граѓанската војна е одликувана со многубројни приз-
нанија.

Ѓорѓи Танулевски
УЧEСТВУВAВ ВО СABОТEРСКИТE AКCИИ ПРОТИВ
FAШИСТИТE

„Оtкако ние gо pреdаdовме оружјеtо, pреживеаниtе
фашисtи dојdоа на власt и pочнаа масовно dа нѐ
бркааt, dа нѐ tеpааt, dа нѐ заtворааt. Имаше gолем
tерор. Парtизаниtе pочнаа pовtорно dа се
орgанизирааt, а јас сtанав секреtар на pарtијаtа во
моеtо село“, вели Ѓорѓи Танулевски.

Ѓорѓи Танулевски е роден во 1922 година во село Асарбегово, Ениџе
Вардар. Потекнува од земјоделско семејство. Во родното село завршил
основно шестгодишно училиште. За детските години, како што вели са-
миот, не може ништо да каже зашто по смртта на татко му и на дедо му,
тој на 13-годишна возраст станал глава на семејството. Минале многу
тешки години. Во Грчко-италијанската војна во 1940 година не учеству-
вал бидејќи не бил полнолетен, но како младинец им помагал на парти-
заните.

„По капитулацијата на Грција кога дојдоа германските фашисти,
условите за живот беа многу тешки. Ни зедоа сѐ што имавме собрано од
земјоделството, а исто така, и добитокот. Имав вујко, брат на мајка ми,
кој беше комунист. Во 1935 година тој беше в затвор, но многу ми збо-
руваше за партизаните. Кога дојде окупацијата и кај нас почнаа да се
формираат партизански организации. Во една од нив јас се приклучив
меѓу првите, бидејќи бев во најтешка ситуација. Се организиравме во
Партијата. Со оглед тоа што беше безвластие и секаде се вршеа ограбу-
вања, ние моравме да ги чуваме имотите на селаните. На крај петнаесет-
тина лица од нашето и од околните села доброволно стапивме во ре -
довите на ЕЛАС. Сепак, најмногу борци имаше од нашиот крај. Во ЕЛАС,
во рамките на нашата 30. бригада, имаше независна чета - саботерска.
Англичани ни држеа предавања за да се запознаеме со мините, да на -

учиме да ракуваме со динамитот. Уривавме мостови, миниравме пру ги.
Учествував во сите борби“, се потсетува Танулевски на тоа време.

Тој раскажува и дека за време на ЕЛАС се воделе борби кај рудни-
кот, кој се наоѓал на источниот дел на Пајак Планина. Се бореле и во Ѓу -
мен џа, селото Виштица, а сепак го истакнува нападот врз Италијанците,
кај Треблица, кога го нападнале возот од Лерин за Агра, при што заро-
биле околу 200 Италијанци. При нападот на Ениџе Вардар, на 14 септем-
ври 1944 година бил ранет. Во октомври завршиле борбите, а по ос -
лободувањето на Грција од окупаторот, како ранет го однеле на леку-
вање во Солун, каде останал до крајот на годината. Во тој период Ан гли -
ча ните не им дозволувале на партизаните да влезат во Атина. Се воделе
борби повеќе од еден месец. Неговата бригада сакала да пружи помош,
но не пристигнала на соодветното место. Следувал договорот „Варкиза“,
спо ред кој оружјето требало да биде предадено, а со тоа да се формира
привремена влада.

„Меѓутоа, откако го предадовме оружјето, преживеаните фашисти
дој доа на власт и почнаа масовно да нѐ бркаат, да нѐ тепаат, да нѐ затво-
раат. Имаше голем терор. Партизаните почнаа повторно да се организи-
раат, а јас станав секретар на партијата во моето село. Организиравме
протести. На непријателот тоа не му одговараше, па реши да нѐ ликви-
дира“, додава нашиот соговорник.

При една таква акција, благодарение на тоа што во тој момент не
бил дома, овој борец успеал да се спаси. Потоа во 1945 година заминал на
Пајак Планина. Таму останал многу време, а како ранет дошол во Скопје.
Во јуни 1946 година преку Гевгелија се вратил на Пајак Планина и тука
го формирале одредот НОФ. Дејствувале сами, биле околу 30 луѓе. Во
1946 година се споиле со ДАГ. Потоа ја формирале првата чета за сабо-
тери - диверзантската чета. Во рамките на ДАГ во 1946-1947 година
постиг нале големи успеси во реонот на Фуштани. Таму цела седмица во-
деле борби со непријателот, кој прв пат употребил авиони, меѓутоа пар-
тизаните успеале да издржат и да им запленат многу воен материјал на
фашистите. Извршиле напад на селото Костољуби. Ги зазеле сите села,
освен градовите. Имале наредба да пукаат во секој кој ќе отвори оган
кон нив. Воделе борби и во селото Мандалево, Гуменџе. Во 1947 година
партизаните држеле половина територија од Грција, освен градовите.

Подоцна Танулевски станал командир на чета и заминал на Каракамен
Планина. Таму учествувал во нападите на Негуш, селото Јанчишта, имале
големи диверзии на железничката пруга кај Мухарем Хан. Според него-
вото кажување, во 1948 година на Каракамен било донесено многу
оружје.

„Ни донесоа 3-4 топови за да го нападнеме Негуш. Дваесетилјадна
војска од сите страни нѐ обиколи и успеаја да ни ги фатат топовите. За
таа офанзива јас со мојата чета бев на определено место - Горно Грама-
дико, каде водевме борба гради в гради. Бев на многу ниско ниво и два
дена се борев со нив додека дојдов до нашите. На крај ни отворија широк
фронт - 30 метри, па успеав да дојдам до нашите. На Каракамен Планина
станавме баталјон од две чети саботери. Отидов да го побарам коман-
дантот Костаки од Солун. Откако го најдов, разговараме, но една граната
падна меѓу нас и го распарчи, а мене ме рани во ногата. Еден друг коман-
дант од Караѓова, чие цело семејство беше во партизани (3 ќерки, син и
жена), претходно ми ги остави ќерките Атина и Софија на одговорност.
Кога се вратив назад кај моите борци, девојките преврзуваа еден парти-

зан и се шегуваа со мене зашто дојдов ранет. Во тој момент два авиона
прелетаа над нас, при што една од девојките беше ранета. Ечеше Карака-
мен Планина од нејзиниот пискот. Сите ранети се искачивме на врвот на
планината“.

Танулевски потенцира дека од Каракамен планина требало да би -
дат префрлени на Кајмакчалан, при што морале да го поминат патот од
Лерин за Воден, кој бил опколен од монархофашистите. Еден од собор-
ците отишол да види дали ќе можат да го минат патот и ги предал на мо-
нархофашистите. Претходно имало несогласување меѓу раководните ли -
ца за префрлање на ранетите. Но, сепак успеале во целта.

„Нѐ однесоа во болница. Таму останав подолго време. Всушност, во
1948 три пати бев ранет. Но, и додека бев во болница учествував во сабо-
терските акции. Во 1948 година се водеа борби за Грамос, нашата бри-
гада успеа да обезбеди 3 тони динамит. Требаше да се урне патот меѓу
Воден и Агра. Планот го направија, но не беа доволно обучени за тоа. Им
помогнав и во таа акција“, вели Танулевски.

Во 1948 година повеќе од еден месец имало офанзива на Кај мак ча -
лан. Се префрлиле на Пајак Планина. Презеле голем материјал, мино-
фрлачи, постигнувале успех во акциите од Кајмакчалан до границата. Но,
нашиот соговорник добил напад на слепо црево и на крајот на 1948 го-
дина па до почетокот на 1949 година дошол во Катланово. Седумнаесет
дена по извршената операција преку Битола повторно се вратил на Кај-
макчалан. Во април се одржал Вториот конгрес во Нивици.

„Во 1949 година ги нападнавме Баница, Корнишево, Петричко. За-
минавме за Вичо, а оттаму ме вратија на Кајмакчалан. Таму почнаа офан-
зивите и непријателот нѐ притисна до границата. По наредба поминав на
Пајак Планина за да одиме на Каракамен Планина, но таму не заминавме.
Два-три дена водевме борби и влеговме во Југославија. Тоа беше во ав-
густ 1949 година. Од Гевгелија заминав на Матка во Скопје. На 28 август
таму нѐ посетија од АФЖ. Подоцна се вработив во Комисија за државна
контрола - инспектор на трудот. Претходно, како командир на бригада,
во Загреб учествував во изградбата на студенскиот град. Во 1987 година
се пензионирав како инспектор на трудот од Општина Центар. Како член
на државна делегација помогнав многу деца кои беа сместени по домо-
вите да останат во Југославија, во Македонија“, потенцира Танулевски. 

Стојан Трпчевски
СМИСЛEН ПОТEГ DA СE ИСЧИСТAТ МAКEDОНCИТE

„Наpравивме dоgовор меѓу макеdонскоtо НОФ и gрчкоtо
КПГ. Доgовороt беше dека коgа ќе ја ослобоdиме Грција
ќе dобиеме авtономија, јазик, школи. Со tие иdеи
оdевме наpреd, не gлеdавме dали ќе заgинеме. Но, шtо се
случи, pоtоа... Паdнавме на исpиt. И во tекоt на
војнаtа, во КПГ нѐ нарекуваа Славомакеdонци, на шtо
им се сpроtивсtавувавме, а и не бевме мноgу сиgурни
dали dоколку усpеше Граѓанскаtа војна, КПГ ќе ни gо
dаdеше она шtо ни gо веtи“, вели Сtојан Трpчевски.

Кој и зошто ја смисли Граѓанската војна во Грција? Ако однапред се
зна е ше нејзиниот исход - чистење на македонското население во Егеј-
скиот дел на Македонија, иако уште тогаш Комунистичката партија на
Грција не ги признаваше Македонците, односно ги нарекуваше Славома-
кедонци, тогаш имаше ли смисла учеството на Македонците во првите
линии на фронтот?

Овие и ред други прашања си ги поставуваме не само ние, туку и
нашите соговорници, учесници во Граѓанската војна во Грција. Еден од
нив е и господин Стојан Трпчевски.

„Се боревме за татковината, тоа беше наш идеал. Во 1946 година се
гру пираа единиците, во 1947 година се формира ДАГ, а кон крајот на ис -
та та година ДАГ доби привремена Влада. И ние имавме македонски орга-
низации како, на пример, НОФ. Направивме договор меѓу македонското
НОФ и грчкото КПГ. Договорот беше дека кога ќе ја ослободиме Грција
ќе добиеме автономија, јазик, школи. Со тие идеи одевме напред, не гле-
давме дали ќе загинеме. Но, што се случи, потоа... Паднавме на испит. И
во текот на војната, во КПГ нѐ нарекуваа Славомакедонци, на што им се
спротивставувавме, а и не бевме многу сигурни дали доколку успееше
Гра ѓанската војна, КПГ ќе ни го дадеше тоа што ни го вети“, вели Трп чев -
ски и дополнува: „Во текот на војната имаше многу предавници од редо-
вите на ДАГ. Затоа ја одложија битката на Лерин. Нашите борци се пре -

даваа само за да бидат со своите фамилии, а имаше и други паравое ни
формации. КПГ наоѓаше триста начини да нѐ убедува како да остане ме
таму. Сепак, погледнато од денешен аспект, произглегува заклучокот
дека некој ја смисли оваа војна за да се исчистат Македонците од Грција.
Евакуацијата на децата беше по наредба на КПГ. И денес КПГ не нѐ приз-
наваат како Македонци. Страшна беше глетката кога во април-мај 1948
го дина ги собираа децата. Македонците наседнаа. Веројатно тоа беше на-
мерна чистка, а пред да се евакуираат децата, грчката кралица Фреде-
рика имаше дадено наредба сите деца од тие села да се соберат и да се
однесат во Атина за да ги направи јаничари. По војната, до 1950 година,
таму останаа некои борци на ДАГ, а тоа беа оние кои беа затворани во
концентрациони логори. Оваа Граѓанската војна во Грција многу потсе-
тува на онаа во Македонија во 2001 година“.

Го прашавме зошто, кога веќе знаеле дека КПГ, и покрај спротивста-
вувањето од нивна страна, продолжува да нѐ ги признава како Македон -
ци, останале да се борат?

„Имавме наши организации, АФЖ, НОМС. Тие ја водеа политиката.
Јас бев само војник. Всушност, уште со самото доаѓање од Гевгелија во
Грција, кога се регрутиравме во Армијата, отворија книга да нѐ евиден-
тираат и нѐ прекрстија. НОФ имаше бази во Југославија, Македонија, а
на шите раководители навиваа да останеме таму. Дури и ако некој се вра -
те ше не му даваа работа, го нарекуваа дезертер. Иако и денес нѐ нареку-
ваат Славомакедонци, сепак годинава ја прифативме поканата на КПГ, ја
по сетивме масовната гробница во Лерин, зашто тоа ни е единствен на -
чин да ги посетиме местата каде што се боревме и каде загинаа нашите
другари“, потенцира Трпчевски.

Господинот Стојан Трпчевски е роден 1928 година, во Сетина. Пред
да се вклучи во редовите на ДАГ бил војник во ЕЛАС, во 1944 година. Тој
се потсетува на времињата кога, по демобилизацијата од ЈНА, биле со-
брани во еден баталјон во старата воена болница во Скопје и на 3 ноем-
ври 1947 година, преку Гевгелија, заминале на Пајак Планина во Грција.
Првата битка која ја воделе била на 26 ноември, истата година во селата
Струпино, Пожарско, во околината на Соботско.

„Монархофашистите нѐ нападнаа со авиони. Убија две-три мом чи -
ња. Таму престојувавме неколку дена, а потоа дојдовме во бањата во



Пожарско и оттаму истата група, преку Кајмакчалан, замина во лерин-
ската околија. Јас бев водач на групата, зошто таму сум роден и местата
ми беа познати. Во Сетина нѐ распоредија да спиеме по куќи. По неколку
дена, преку курир кој беше испратен од Вичо, дојде наредба дека бидејќи
сега теренот е чист, за разлика од претходно кога паднавме во заседа, да
тргнеме од селото Сетина кон Вичо. Така, спокојно заминавме за Вичо, а
претходно во Желево, па добивме распоред во кои единици да бидеме
распоредени. Мене ме распоредија во 105. бригада. На Вичо останавме до
крајот на 1947 година. Во 1948 година почнаа силните борби на Грамос.
Не учествував на битките на Грамос затоа што ме повикаа во Главниот
штаб во село Граждано, каде ми побараа да најдам свои луѓе за да форми-
раме баталјон за известување, односно информативен баталјон. За да ча -
та ја завршив, односно најдов луѓе од леринската околија и ја фор -
 миравме информативната група. Наша обврска беше да ги информи-
равме штабовите колку монархофашисти има, каде се распоредени, како
се вооружени итн.“, раскажува Трпчевски.

На 28 август 1948 година, објаснува нашиот соговорник, Демократ-
ската армија од Грамос се повлекла на Вичо, зашто немала каде, загинал
многу народ. По престројувањето на единиците, се воделе борби на Вичо.
Еден дел од ДАГ се вратил на Грамос, а тој со неговата група водел борба на
Малимади, во чија околина се селата Лапаница, Косинец, Вмбел, Дмбени...

„Откако стивна борбата се повлековме во селото Брезница. Нашиот
баталјон го повикаа во Штабот и ни рекоа да војуваме самостојно. Одно-
сно, ако до пред тоа бевме во ДАГ сега требаше да војуваме самостојно.
Мене ме поставија за командир на 180 луѓе. На сите им дадоа по еден
германски митралез, а секој имаше своја задача, да контролира три-
четири села на потегот од Кајмакчалан кон Вичо и обратно“, вели Трп -
чев ски. Тој потенцира дека уште од октомври 1948 година се шушкало за
на падот на Лерин. Со тоа „предавниците“ му дале повод на непријателот
добро да се вооружи. Заедно со пет-шест луѓе од групата Трпчевски го
испратиле во офицерската школа „Петти ред“ во селото Раби, во околи-
ната на Преспа.

„Помина 1948 година и дознавме дека Захаријадис рекол оти ќе го
на паднат Лерин. Секој доби задача, јас отидов во Бела Вода, а други во
Псо дари. Лерин требаше да го нападнеме на 12 февруари, рано во зори -

те, но шпиунажата добро работеше. Иако официјално е запишано дека
бор бата е водена на 12 февруари, всушност битката на Лерин се случи на
13 февруари. Монархофашистите го искористија претходниот ден и доб -
ро се вооружаа, а на помош им дојдоа и авиони. Иако влеговме во Лерин,
се пак не успеавме да ги поразиме монархофашистите и да го ослободиме
гра дот. Бевме сардисани. Се вративме во Преспа и се стациониравме во
Же лево. Дел од армијата се врати на Грамос, а таму ДАГ капитулираше.
Не кои војници се стационираа во Албанија, други во Русија, Ташкент,
тре ти во Југославија, Бугарија, Романија. Единиците се распрснаа и зга-
сна це лото движење“, посочува некогашниот учесник во Граѓанската
војна во Грција, во која неколку пати бил ранет. Првиот пат се лекувал во
Албанија, вториот пат во Катлановска бања.

Тито, раскажува Трпчевски, испратил свои доктори во Катлановска
бања. Оние кои не можеле да се излекуваат ги носеле во Албанија, потоа
во Нови Сад. По капитулацијата на ДАГ, борецот заминал прво во Буга-
рија, а потоа во Унгарија, каде се оженил, а во јануари 1955 година се
вра тил во Република Македонија. Денес тој е претседател на воените ин-
валиди на Сојузот на борците на Македонија - Чаир, и добива боречка
пензија.

Тој вели дека соработуваат со боречката организација од Лерин.
Многу грчки војници починале во болницата Катланово, па затоа сакаат
да изградат заеднички споменик. Затоа и отишле во Лерин за да воспо-
стават соработка во тој поглед. „Погледнато од денешен аспект, произ-
глегува заклучокот дека некој ја смисли оваа војна за да се исчистат Ма-
кедонците од Грција. Евакуацијата на децата беше по наредба на КПГ. И
денес КПГ не нѐ признаваат како Македонци. Страшна беше глетката
кога во април-мај 1948 година ги собираа децата. Македонците наседнаа.
Веројатно тоа беше намерна чистка, а пред да се евакуираат децата,
грчката кралица Фредерика издаде наредба сите деца од тие села да се
соберат и да се однесат во Атина за да ги направи јаничари“, потенцира
Стојан Трпчевски.

Dимитар Угриновски
КОГA КПГ ИМAШE ПОТРEBA ОD НAС МОЛEШE, 
ВО СПРОТИВНО МОЛЧEШE

„Мое мислење беше и сѐ ушtе е dека ние, без разлика
каква pолиtика се воdеше во Грција и во време на ЕЛАС
и во време на ДАГ, tребаше dа земеме учесtво и dа
dаdеме својоt уdел во tаа сиtуација, заtоа шtо pри
евенtуално ослобоdување на Грција во целина, ако
макеdонскиоt субјекt не учесtвуваше во tоа dвижење,
tоgаш со какво pраво ние Макеdонциtе ќе баравме
национална слобоdа, кулtурна и исtориска“,
pоtенцира Димиtар Уgриновски.

Господин Димитар Угриновски е роден во 1920 година во селото
Тадиново, Пазарско, кое за време на Османлиите се нарекувало Ениџе
Вардар.

Кога на 28 октомври 1940 година Италија се обиде да ја окупира
Грција двајца негови браќа биле мобилизирани. Во 1941 година, Дими-
тар заедно со своите другари доброволно стапил во грчката Армија, со
цел да го даде својот придонес. Веднаш бил испратен на фронтот во
Грчко-италијанската војна, а по неколку дена, по наредба, заминал во
Корча - Албанија, која во тоа време била ослободена од регуларната грч -
ка армија. Таму се сретнал со неговите браќа. Подоцна бил прекоманду-
ван и заминал во Атина како телеграфист. Угриновски раскажува дека
кога Хитлер го нападнал Балканот, не ја поштедил ниту Грција. Се потсе-
тува и на настаните кои во тој период се одиграле во грчката престол-
нина, како што било бомбардирањето на фабриката за оружје. При бом-
бардирањето имало жртви, а и тој настрадал, односно несакајќи бил
ранет од негов другар. Раскажува и за бомбардирањето на еден брод во
кој, за среќа, не се нашле тој и неговата група, зашто претходно дошло до
поделба на четите.

„Во Атина, во тоа време постеше голема криза. Народот беше из-
гладнет, а страшна беше глетката на мајките кои ги молеа Германците

43

Арgуменtи оd црниоt tефtер на жрtвуваниtе



да им дадат храна за дечињата. Ние баравме да се вратиме во Солун, но
нѐ известија дека со овој град непостои никакаква комуникација - ниту
телеграфска, ниту патничка, и апсолутно не доаѓаше предвид никакво
враќање. Најпосле се најде начин и со едно мало бротче тргнавме од
Атина за Солун. Кога пристигнавме луѓето во моето село беа изненадени
од тоа што се вратил, зашто тие и не знаеле дали воопшто сум жив. Сите
изглегоа за да ме пречекаат, а по два-три дена заминав кај мојата свр ше -
ни ца, која живееше во друго село, ѓупчево. Всушност, таму и останав
како домазет“, објаснува Угриновски.

ПРОТEРУВAЊE НA ОКУПAТОРОТ

„Следуваше - се потестува борецот - прилагодување на нови услови
на живеење. Во ова село имаше стари комунисти уште од 1928 година. И
моја прва задача беше да ги формираме првите келии на КПГ. Потоа фор-
миравме реонски комитет од десеттина села, а јас станав негов инструк-
тор и за грчките и за македонските членови. Поради бугарската инвазија
врз македонското население за бугарски лични карти, на некој начин
КПГ беше принудена да ги одврати од Бугарите и да ги приклучи во
своите редови. Од друга страна, пак, македонскиот народ немаше ни-
каква доверба кон Грците, затоа што претрпе многу удари од грчката по-
литика“.

Тој објаснува дека во партизанските единици се вклучил во 1944
година, конкретно во 30 бригада во четата минери, која имала цел да ми-
нира мостови, железнички пруги итн. Учествувал во многу саботажи и
борби против окупаторот. Угриновски ги истакнува борбите во Крија-
вриши, во Кукуш, битката за градот Пазар .

„Кога градот падна, речиси седумдесет отсто од него беше изгорен.
Се боревме до крај. Во Кукуш 9.000 соработници на непријателот чекаат
да дојдат Англичаните и да се смени окупаторот. Во најтешки услови,
кога интервенциите на Англичаните беа потпомогнати од грчката Влада
на Папандреу, 68 деноноќија нашата бригада се бореше за протерување
на новиот окупатор. Договорот „Либан“ предвидуваше национално един-
ство. Но, тоа всушност значеше крај на ЕЛАС, и целокупната партизанска
армија падна под ингеренција на генерал Скоби. Меѓутоа, со договорот

на Варкиза на 2 февруари 1944 година се дојде до решение ЕЛАС да го
положи оружјето, зошто се случи големо предавство. Партијата воопшто
не требаше да се согласи со таков договор, а 90 отсто од народот беше на
наша страна. Со 100.000 борци на Армијата можевме да им се спротив-
ставиме не само на Англија и на Папандреу, туку и на поголема сила,
зошто тогаш, на пример, Кипар со 3.000 борци ја победи Англија и соз-
даде Кипарска држава, а ние не успеавме да добиеме слобода, незави-
сност на сопствената држава. Можевме да ѝ се спротивставиме на Ан-
глија токму тогаш кога таа беше најслаба, и економски и стратешки, по-
ради борбите со Германија...“, раскажува Угриновски.

ВЛAСТA НA МОНAРХОFAШИСТИТE

По доаѓањето на монархофашистите на власт, во Грција се развивал
жесток терор, затворите и егејските острови биле полни со депортирани
борци. Но, најлошо било за учесниците на ЕЛАС, кои биле прогонети од
своите домови.

„Уште во 1945 година, кога бев прогонет, се вклучив во новото
движење, НОФ. Моја првостепена задача беше, по тајни канали, приби-
рање прогонети борци, и до крајот на октомври сите нѐ префрлија во
Гевгелија. Пролетта 1946 година повторно се вративме и ги почнавме
првите активности против новиот окупатор. Бев секретар на Ениџе Вар-
дар, дадовме голем придонес во омасовување на движењето. Партијата

беше принудена да го признае НОФ затоа што почнувајќи од Источна
Македонија, Пајак Планина, Кожув, Кајмакчалан и Вичо, цела таа верига
од населението беа Македонци и без нив движењето не доаѓаше пред-
вид. Секоја војна си има цена. Изгубивме многу луѓе. Според мене, сѐ ова
не требаше да се случи“, потенцира Угриновски.

По грешките кои ги направи Грција не само кон сопствениот народ,
туку кон Егејска Македонија, сега се поставува прашањето дали Маке-
донците требаше да земат учество на фронтот?

„Мое мислење беше и сѐ уште е дека ние, без разлика каква поли-
тика се водеше во Грција и во време на ЕЛАС и во време на ДАГ, требаше
да земеме учество и да дадеме свој удел во таа ситуација, затоашто при
евентуално ослободување на Грција во целина, ако македонскиот субјект
не учествуваше во тоа движење, тогаш со какво право ние Македонците
ќе баравме национална слобода, културна и историска. Всушност, на 25
март 1949 година во село Нивици се одржа Вториот конгрес на НОФ, на
кој бев делегат. На когресот беше усвоена резолуција, а Захаријадис, се-
кретар на КПГ, рече дека при ослободување на Грција, македонскиот
народ ќе има свои национални, социјални и други права, дури и право на
отцепување и формирање сопствена држава во рамките на балканската
федерација. По крахот на ДАГ дел од единиците се префрлија во Алба-
нија и во Бугарија. Кога на крај видов дека немаше услови за работа, јас
со својот кадар, како секретар на Ениџе Вардарско, и член на Окружниот
комитет на НОФ, бев принуден и се префрлив во Гевгелија. Оттаму во
1949 година дојдов во Скопје и оттогаш до денес сум овде“.

Дали доколку успееше војната, КПГ, односно Захаријадис, ќе го
исполнеа ветувањето?

„Крајна цел на оваа Декларација беше по секоја цена да се задржи
македонското население во рамките на движењето. Постоеше надеж
дека по ослободувањето македонскиот народ ќе има слобода, свој јазик,
култура, обичаи, сѐ што му припаѓа. Дали ќе се формираше посебна маке-
донска држава во рамките на балканската федерација ќе беше не само
прашање на Грција, тука и на Бугарија и на Југославија. А во однос на ма-
кедонското прашање КПГ играше топло-ладно. Кога имаше потреба,
пред борби молеше, кога немаше потреба од наши борци, молчеше“, вели
Угриноски. 



Коста Талов
КAКО КУРИР СEКОГAШ ВО ПРВИТE РEDОВИ

„Бевме gолема сила. Грчкиtе фашисtи pочнаа dа нѐ
наpаѓааt dури во сеptември 1947 gоdина. Сакаа dа се
‘pресмеtааt‘ со pарtизаниtе и наpаѓаа на Вичо каdе
беа сtационирани околу 300-400 pарtизани. Требаше
dа gо браниме реоноt оd Вичо, Виgла dо Буф и dа не им
dозволиме на монархофашисtиtе dа навлезаt на
dруgаtа сtрана, шtо беше слобоdна tериtорија на
pарtизаниtе. Во овој реон се бореше војскаtа на Суло,
(Косtа) Пецо и на Џавела. Всушносt, сиtе овие чеtи ја
сочинуваа 18. бриgаdа, со која раковоdеше Гарефи“, вели
Косtа Талов.

За своето учество во Граѓанската војна раскажува и Коста Талов,
роден во село Сетина, Леринско, во далечната 1927 година, во попско се-
мејство. И тој требало да биде поп, но почнала војната, по што станал
борец за демократска и слободна Грција. Најпрво, како 16-годишно
момче се вклучил во ЕЛАС, каде заедно со останатите борци им помагал
на партизаните и како курири ги пренесувале преку Кајмакчалан за
Караѓова. Кога почнала Граѓанската војна, партизаните, кои биле ста-
ционирани во неговото родно село Сетина, почнале да се организираат
во групи. Тој се потсетува на моментите кога одењето по дрва во плани-
ните го користеле за да им носат храна на партизаните. Во тоа време,
според негови кажувања, грчката монархофашистичка војска не знаела
од каде доаѓаат партизаните, дали се од самите села, дали се протерани
од Југославија, или од Бугарија. Монархофашисти имало стационирано
во селото Овчарани, каде тие направиле свои упоришта. На почетокот на
војната грчките непријатели не напаѓале, туку само ги набљудувале бор-
ците за демократска Грција кои, пак, дејствувале ноќе за да ги истераат.

„Бевме голема сила. Грчките фашисти почнаа да нѐ напаѓаат дури
во септември 1947 година. Сакаа да се ‘пресметаат‘ со партизаните и
напаѓаа на Вичо каде беа стационирани околу 300-400 партизани.

Требаше да го браниме реонот од Вичо, Бигла до Буф и да не им дозво-
лиме на монархофашистите да навлезат на другата страна, што беше
слободна територија на партизаните. Во овој реон се бореше војската на
Суло, (Коста) Пецо и на Џавела. Всушност, сите овие чети ја сочинуваа 18.
бригада, со која раководеше Гарефи. Имаше секојдневна борба, при што
загинаа многу луѓе, а над селото Турија ги соборивме монар хо фа шис ти -
те“, објаснува Талов.

НAПADИ

Нашиот соговорник се потсетува и на случката кога како 19-го -
дишно момче заробил двајца грчки војници, а раскажува и за борбите во
близина на албанската граница, и за конференцијата, која била одржана
на планината во Костенец.

„Добивме задача да го собереме оружјето од Кајмакчалан. Втората
вечер се стациониравме во Попадија. Третата вечер заминавме за Неве-
ска, каде половина од војската остана, а половина замина. Од Невеска
отидовме во Статица, каде ме ставија во бригадата на Суло, добив задача

да чувам стража. Четири вечери не спиев, барав некој да ме замени. Пет-
тиот ден десетарот ми рече да одам на ридот на денска стража. По
ручекот, тој потенцира дека ќе го чистиме оружјето, а вечерта ќе одиме
во борба, и оти нема спиење. Околу 400 партизани тргнавме да удриме
накај Д‘мбени, Костенец... Партизаните ги водеше мајорот Гранити. Вој-
ската на Суло одеше напред, а јас бев во првите редови. Се судривме со
Грците, но во близина на албанската граница, не паднавме во заседа, се
вративме. На планината во Костенец имавме конференција на која
требаше да ги кажеме впечатоците од таа борба. Иако летаа авиони на
грчките непријатели, сепак не нѐ открија. На конференцијата на која
требаше да се каже што се случуваше во нашите борби, зедов збор и
раскажав за тоа како тргнавме со оружјето од Кајмакчалан, до Невеска,
Статица, Кономади, Смрдеж... Им кажав дека веќе 6-7 дена само одам,
воопшто не сум спиел. Тогаш политичкиот комесар на војската ми рече
да го предадам оружјето во четата. Се исплашив, бидејќи мислев дека ќе
ме убијат. Откако ја исполнив обврската, го предадов моето оружје, ми
дадоа митралез, и му станав курир на капетанот Суло, со задача да го
следам во секој негов чекор. Веќе не чував стража“, посочува нашиот со-
говорник.

ЗADAЧA

Тој раскажува и за своето учество во групата на Нико Турукиди, кој
бил командант на Леринскиот округ.

„Се пријавив да ја предводам групата борци од Брезница за Сетина.
Во ова село го најдов Нико Турукиди и тој ме прифати во неговата војска.
Напаѓавме во Леринско поле.

По еден месец дојде команда Нико Турукиди со војската да се пре-
фрли на Вичо, по што заедно отидовме во селото Рула, Костурско. Таму
војската беше преполовена, дел од неа ја распределија за Грамос. Туру-
киди не ми дозволи да заминам. Ме задржа како курир, бидејќи добро го
познавав леринскиот крај. Потоа добивме задача само ние двајца да се
вратиме во Сетина. Со нас до Кајмакчалан требаше да пренесеме и една
Американка (која беше дел од некоја комисија за испитување на тоа до
каде е војната, како напредуваме, до каде сме со оружјето...), еден преве-

дувач, десеттина борци на ДАГ, како и две мазги натоварени со храна
(оружје). Тргнавме за Сетина, бидејќи тоа беше слободна територија на
партизаните. Одев напред. Времето беше врнежливо , темно, а кога при-
стигнавме до Леринско поле, сфатив дека сум го заборавил патот кој
води до Сетина. Сепак, дојдовме до Борешница, па до Неокази, по што
тргнавме кон Сетина. Влеговме во селото. Американката заедно со при-
дружбата се смести во нашата куќа - куќата на попот, а Нико во куќата на
шабанови (Канзурови), каде се наоѓаше Штабот. Само што се сместивме
бевме известени дека монархофашистичката војска од Овчарани го оби-
колила селото Сетина, со цел да ги нападне партизаните. Од Нико добив
наредба како знам да ги спасам Американката и нејзиниот преведувач.
Бегајќи по сокачињата, се најдовме во близина на југословенската гра-
ница. Оттука патот го продолживме до месноста Кациката на
Кајмакчалан каде беше договорено да му ја предам групата на командан-
тот на Кајмакчалан. Американката ја презедоа партизаните“, вели Талов.

Тој се потсетува и на моментите кога група 14-годишни деца однел
на Кајмакчалан. Оттаму преку Кожув бил префрлен во Ѕена, каде останал
три месеци. Во мај 1948 година повеле борба на Кајмакчалан. Неговиот
претходен водач Нико, иако требало да замине на Кајмакчалан, всушност
заминал за Грамос каде се отворил фронт со Грците, а дел од единиците
се повлекле во Албанија. Имено, последната акција во која учествувал
Талов била во војската на Тоска на Кајмакчалан 1948 година.

По завршувањето на Граѓанската војна заедно со останатите борци
пребегал во Република Македонија.

Aлександар Поповски
СEГA, КОГA НA СТAРИ ГОDИНИ РAЗМИСЛУВAМ, 
МО@AМ DA КA@AМ DEКA BИТКAТA НA ЛEРИН 
BEШE КAТAСТРОFAЛНA

„Генерал Маркос, кој се враtи оd Совеtскиоt сојуз, во
Солун се среtна со gенерал Паpаgос (gлавен на
монархофашисtиtе). ‘Паpаgос му вели ја изgубивtе
Граѓанскаtа војна, но Маркос му оdgовора - dа, но ја
dобивме Еgејска Макеdонија‘. шtо tоа значи, dека gи
исtребиле Макеdонциtе оd север“, вели Алексанdар
Поpовски.

Александар Поповски е роден 1932 г. во револуционерното село
Долно Котори, Леринска околија. Потекнува од средно имотно земјодел-
ско семејство, истовремено и револуционерно, бидејќи неговите дедовци
(татко на татко му и неговите пет браќа биле комити, од кои едниот бил
војвода, дедо Кољо војводата). Животот во селото не им бил многу сјаен,
поради тоа што постоел терор кој се спроведувал особено врз Македон-
ците. Поповски учел грчко училиште, но завршил само прво оделение,
второто го напуштил затоа што кога еднаш на вратот носел црвена ма-
рама учителката го удрила и дедо му му рекол веќе да не оди на учи лиш -
те. Неговата мајка плаќала даноци поради тоа што Поповски не одел во
училиште. Во март 1946 г. татко му бил искодошен од грчки шпион дека
поседува оружје. Вечерта на 18 март непријателите дошле во куќата на
Поповски за да го бараат оружјето, но татко му претходно им побегнал.

„Ја обиколија куќата, го бараа татко ми. Ми рекоа дека тој ги испра-
тил за да им ја дадам пушката. Имав 14 години, бев најголемото дете во
семејството, имав три помали сестри. Знаев каде е пушката зашто кога
татко ми си дојде од Италија донесе еден товар оружје и го раздели низ
селото, беше познат по тоа дека на селаните им делел оружје. Ме седнаа
на столица, ме удираа и ми рекоа дека тука ќе ме заколат ако не кажам
каде е оружјето. Им реков - испратете го татко ми нека ви го даде оруж је -
то, јас не знам каде е. Мајка ми им рече оставете го детето, да го донесат



татко ми, тој да им каже. Тогаш ја
фатија мајка ми за коса и ја влечеа
од вториот кат на куќата надолу.
Сѐ до смртта таа имаше после-
дици во главата. Мене ме пуштија,
но по три дена повторно ме вик-
наа во нивниот штаб. Ме врзаа за
кревет и три дена ме тепаа. Само
велев - немам оружје. Бев горде-
лив. Еден шпион донесе третина
од оружјето и бараше да ме уби-
јат, да ме фрлат сред село, за на
тој начин да го заплашат народот
да не бега во партизани, а и дру-
гите кои имаат оружје да го вра-
тат. По три дена ме ослободија, а
јас неколку месеци боледував од
тоа што ме удираа по нозете, а и
ден денес кога ги гледам лузните
се потсетувам на тоа време. Потоа
повеќе не ме задеваа, татко ми за-
мина во планина, па во Лерин
каде се поврза со организацијата и
оттаму за Македонија, односно во
Битола. Јас станав дрварче и ста-

пив во контакт со партизаните, односно со организацијата на НОФ на
Вичо и без да знам јас веќе бев курир. Тие ми ги береа дрвата, јас одев на-
товарен со две магариња, но не знав дека внатре во цепените дрва тие
ставале писма, кои заедно со дрвата ги носев и ги растоварав во Лерин.
Се запознав со првиот секретар на младината ЕПОН, Кире Калилин, од с.
Прокопана, кој ме назначи за одговорен за селските деца, односно да ги
организирам да бидат курири во селата. Како курири гледавме каде се
стационирани грчките војници, кој е фатен и затворен од селото, кои се
малтретирани итн. Тоа траеше сѐ до октомври 1947 г. кога загина во
една битка на подножјето на планината Гленари. Слегувајќи со козите

надолу тој падна пред моите очи. Успеав да го земам и да го скријам во
папратот за непријателите да не можат да го најдат. Утредента со бра ту -
чед ми го погребавме“, раскажува Поповски.

ТОРТУРA

Курирската задача ја извршувал сѐ до 5 март кога решил како доб -
ро волец да замине во партизани, затоа што се засилила грчката тортура,
особено што не се избирале средства за мачење на луѓето.

„Заминав во Смрдеш, бев во младинската единица ЕПОН. Нико Ка-
ранастаси ме постави како негов личен курир. Единицата замина во не-
познат правец и по неколку деноноќни патувања кон Грамос, дојдовме
на планината Клефтин. Тука се стациониравме. На 17 јуни 1948 г. почна

големата епопејска битка на Грамос, која траеше 74 деноноќија. На
ритчето Клефтин, арамитска планина која е со 2.000 метри височина,
беше донесена одлука за напад на 28 јуни 1948 г. зашто ако монархофа -
шис тите ја скршат планината Клефтин, партизаните од Грамос ќе бидат
обиколени. Го држевме 44 деноноќија, имаше случаи пет пати во еден
ден да ни го преземат па ние да го заземеме ритчето. Тоа беше крвава
битика, со пена в уста монархофашистичката армија напаѓаше и со изви-
ците за кралицата, напред како сноп, јуреа со автоматите. Но, само еден
ден успеаја да го преземат Клефти. На Клефти остана знамето на млади-
ната. Херојството на партизаните, особено на Македонците не може да се
опише. На Которска кула беше обиколено едно македонско одделение.
Кога им заврши оружјето погинаа четворица, останаа тројца, од кои еден
Македонец. Од височината се фрлија долу. Откако целото оружје го
насочивме кон монархофашистите, нив ги фати паника. Фредерики
чекаше со американски генерал, велејќи дека за седум дена ќе го заземат
ритчето. Но, наместо 7 ние го држевме 44 деноноќија. Пред да го на пуш -
ти ме ритчето генералот на ДАГ, Павлос Томболидис, рече само мајка мо -
же да роди такви херои за да издржат ваква битка. Прв пат беа упо -
требени напалм бомбите (кога ќе паднеше ширеше пламен и сѐ околу го -
реше). Од 124 деца од четата само четири останавме живи. Значи, 44 де-
ноноќија го држевме само Клефтин, а 74 деноноќија Грамос. Правевме
пробив кон албанската граница. 105. бригада со која командуваше Па-
влос Томболидис се проби до подножјето на Левица. На 20 август 1948 г.
Папагос рече Атина ќе падне, Левица нема да падне, а ние на 21 август
1948 г. решивме да ја нападнеме Левица и тоа со голем успех, им ги
уништивме бункерите, отворивме место да можат да поминат партиза-
ните. И така ранетите партизани поминаа преку Албанија, а здравите
околу 4.500 партизани (податоците се од амерканска разузнавачка
служба, кои ги изнесе генералот Ванфлит и рече треба да се сменат
грчките генерали), поминаа на Вичо. Со доаѓањето на Вичо на 12.9.1948
г. се случи големата битка на Малимади, на планините Бучи-Вучи. Ги за-
зеде третата бригада. Со 107. бригада командуваше Велисари, а по-
литички комесар беше Стаматис, одржавме состанок во селото Смрдеш и
вечерта ги обиколивме ритчињата, имаше повеќе од 1.000 мртви монар-
хофашисти. Ги фати паника, го фрлаа оружјето. Заставме над Д‘мбени

зашто немавме оружје. Премиерот на Грција, Софолис, рече - Господе,
дој де крајот на Грција. Го зазедовме Бучи-Вучи и во наши раце беше сѐ
до 1949 г.“, се потсетува Поповски.

BИТКAТA ЗA ЛEРИН

Во меѓувреме се случиле не толку тешки борби. Поповски учеству-
вал во повеќе од 100 борби, а три пати бил ранет. Во февруари требало
да го нападнат градот Лерин и по секоја цена да се заземе за да стане
седиште на привремената Влада на ДАГ.

„По настапувањето на Информбирото - дополнува Поповски - Тито
ни го сврте грбот, ни се ветуваа тенкови, авијација, камиони, но... За
Лерин беа подготвени 16 топови кои требаше да удрат но, за жал, офице-
рот кој раководеше со топовите се покажа како предавник. Топовите
требаше да пукаат од 12 часот на полноќ до 3 часот, а потоа да се влезе
со песна во Лерин. Но, не беше така, монархофашистите неколку сед-
мици знаеја дека за Лерин се подготвува напад. Вечерта успеавме да дој-
деме и ги скинавме жиците од оградата на Лерин, ги ликвидиравме двај-
цата стражари. Авијацијата не можеше да се употреби, бевме многу бли-
ску, таа само нѐ заплашуваше. Битката на Лерин беше страшна, навле-
говме 400 метри внатре, но овде од секаде се стрелаше. Во Лерин
учествуваа 14., 18., 108. бригада, јас бев во 107. бригада, која го плати
цехот со еден баталјон, кој беше уништуван и нејзините борци ранувани.
Сега, кога на стари години размислувам, можам да кажам дека битката
на Лерин беше катастрофална за ДАГ. Тој не можеше да опстане. Повеќе
од 50 отсто во единиците на ДАГ беа Македонци и се бореа со душа и
срце. Димитриос Ландас раководеше со битката на Лерин. Според точни
податоци, во битката на Лерин има 702 или 704 загинати партизани, а во
гробницата фрлаа ранети партизани, кои врзани за тенкови ги влечеа
низ Лерин. Според еден командир на баталјонот 539., Димитриос Шума-
дис, партизаните кои биле полесно ранети наместо да ги лекуваат во
болницата, гркоманите ги труеле со отровни инјекции. Тоа го прочитав
и во книгата ЕАМ, ЕЛАС, ЕПОН, ДАГ. По битката за Лерин заминавме на
Малимади. На 1 април 107. бригада, во која бев јас, тргна да го ослободи
Грамос. Успехот беше пиров, ако тие Грамос го освоија за 74 дена, ние за

7 дена го ослободивме и ги зазедовме старите позиции. Нашата бригада
беше стационирана на планината Голо - Каменик. На Каменик со 539. ба-
талјон останавме сѐ до отстапувањето на ДАГ на 31.8.1949 г. Направивме
маневри. На почетокот на август по втор пат Грамос беше нападнат, но
главната сила непријателот ја насочи кон Вичо, мислејќи дека партиза-
ните ќе се повлечат од Грамос на Вичо, но тоа не им успеа. Во тие битки
околу два грчки баталјона беа уништени на едно безимено ритче. На 14
август го нападнаа Вичо и на 17 август тој падна во грчки раце. 539. ба-
талјон остана до крај за да може партизаните да се пробијат и тој ја доби
значката Баталјон на хероите. На 31 август ноќно време отстапивме, пов-
торно во непознат правец, откако цело оружје беше исфрлено кон Грци -
те, кои по три дена се качија на Грамос и на Каменик (границата со Грци -
ја), каде немаше ниту еден партизан. Ги повлековме сите партизани во
Албанија, не оставивме ниту еден ранет.“.

ИСТРEBУВAЊE

Поповски во Албанија дошол во Чирик. На 15 октомври со камиони
ги однеле во Драч, каде ги качиле во товарен брод. Бродот бил поделен
со неколку прегради и во него можело само да се седи, но не и да се стои.
Тргнале за Русија.

„Патувавме по грчките води, меѓу Грција, Крит, Пелопонез. Кога дој-
довме на Црно Море Турците нѐ застанаа и сакаа да проверат што има во
бродот. Но, во горната преграда имаше жито и стока. Бродот стоеше 20
минути и тргна на второто патешествие, нас не нѐ видоа. По 14 дена пло-
вење стигнавме во Советскиот Сојуз. Повторно нѐ поделија, едни тргнаа
за Ташкент, беше формиран младински баталјон за Бековат, јапонски
логор. И јас бев во него. Таму три години со оружје в раце чувавме дел од
Централниот комитет на КПГ. Во април 1953 г. се запишав да учам
воено-техничко училиште, заминав во градот Јанѓиљуљ (Нов град), но не
го завршив училиштето, третата година ја напуштив шест месеци пред
дипломирањето за да можам да дојдам во Македонија. Во 1954 г. во Ру-
сија се оженив со Василка Сукаловска, а во 1955 г. станав татко. ќерката
ја крстивме Мирка, во чест на Мирка Гинова. На 3 декември 1957 г. го
напуштив Советскиот Сојуз и дојдов во Битола. Во 1960 г. го добив синот

Пеце. Се вработив во фа-
брика за фрижидери и
таму работев околу 30 го -
дини. Земам боречка пен-
зија. За моето херојство во
борбите бев одликуван со
Орден за херојство од 1
степен, Орден за херојство
од 2 степен, Споменица
Грамос, во 1987 г. добив
Орден заслуги за на род од
Претседателст вото на Ма-
кедонија, 1996 г. бев одли-
куван со орден од НОДЕМ-
Народноослободително
движење на Егејскиот дел
на Македонија, одликуван
сум со орден на ДАГ, 2006
г. „Битолски весник“ ме
одликуваше со награда -
лич ност на годината на
Општина Битола“.

За тоа што им ветувала КПГ на Македонците, Поповски вели:
„Го прашувавме Захаријадис дали по ослободувањето ние Македон-

ците за нив повторно ќе бидеме Бугари, а тој ни одговори: ‘Македонците
со своето херојство заслужуваат не само да го користат својот јазик, туку
и свое самоопределување‘, но тоа не се случи. Во 1988 г. секретарот на
КПГ, Флоракис, за нас и за КПГ рече дека не постои македонско малцин-
ство и кој ќе го постави ова прашање тој не само што е непријател на
КПГ, туку и на грчкиот народ. Генерал Маркос, кој се врати од Совет-
скиот Сојуз, во Солун се сретна со генерал Папагос (главен на монар-
хофашистите). Папагос вели ја изгубивте Граѓанската војна, но Маркос
му одговори: Да, но ја добивме Егејска Македонија, што тоа значи, дека
ги истребиле Македонците од север. Му испратив писмо на Флораки, во
кое му потенцирав дека кога Македонците гинеа за Грција и кога пла -

ќаат даноци ги има, а во друг случај ги нема. Жалам што таков човек ме
од ликуваше. Тој не може да биде генерален секретар, ако не е интерна-
ционалист. Но, не добив одговор“.

Aна Мангова
ВО BОРBИТE DВA ПAТИ BEВ РAНEТA, A ОСТAНAВ И
ВDОВИCA

„Браt ми gи pраша своиtе соборци - шtо бара сесtра
ми tука. Не знае ли какво време нѐ чека. Ми рече dека
tука ќе биdе tешко, gлаdtа и вошкиtе ќе ме изеdаt, pа
заtоа ќе ме исpраtи во Скоpје dа рабоtам. Но, јас не
сакав dа оdам и му реков - каdе tи, tаму и јас. Тоа се
случуваше во јули-авgусt 1946 gоdина“, објаснува Ана
Манgова.

Револуционерноста и борбениот дух сѐ уште ја одржуваат витал -
нос  та на некогашната учесничка во Граѓанската војна во Грција, госпоѓа
Ана Мангова. Родена е во далечната 1925 година во село Жупаништа,
Егејска Македонија. Потекнува од револуционерно семејство, а од по че -
то кот до крајот на Граѓанската војна била во првите линии на фронтот.
„Патешествието“ во борбата за слободна демократска Грција, Мангова го
почнала со вклучување во младинската организација ЕПОН, која функ ци -
о нирала во рамките на Комунистичката партија на Грција, кога всушност
била одговорна за собирање на оружјето.

Во март 1946 година се одржале парламентарните избори на кои
по бедила тогашната фашистичка Влада, а таа и нејзините соборци не
гла  сале и од тогаш почнува нивниот прогон.

„Моето село се дели на Горно и Долно маало. Во однос на собира-
њето храна и оружје за партизаните на ЕЛАС, бев одговорна за Долно
маало. Почнаа да ме гонат и да ме предупредуваат да внимавам да не
паднам во рацете на грчката полиција. Се криев од март до јули 1946 го-
дина“, вели Мангова и се потсетува на неколку случки за тоа како се спа-
сувала од грчката полиција и војска.

„При една обиколка на нашата куќа побегнав сред село и се скрив
во надворешната кујна на една куќа. Се облеков во алишта на постара
жена, ставив шамија. Домаќините не знаеја кој влезе во куќата, зашто
зборуваа со војниците. Еден од нив ја отвори вратата од кујната и ми

рече: Девојче, дај ми вода! Им се обратив на домаќините да му дадат вода
на војникот. Но, млад човек се познава по очите, всушност иако бев
облечена како баба, тој знаеше дека сум девојче, па затоа ми се обрати со
овие зборови, но не знеше дека всушност јас сум таа која ја бараше. От-
како еден човек ни соопшти дека војниците се качиле на камиони и за-
минале, се појавив во мојата облека. Домаќините се изненадија и ми
рекоа дека заради мојата постапка ќе им ја запалат куќата“.

КРИEЊE

Мангова објаснува како се криела и спиела по ливидите, планините.
Но, луѓето се плашеле, не сакале да ја кријат и ѝ велеле да се предаде. По
петмесечното криење по планините, во јули, во нејзината куќа дошле
четворица од партијата.

„Ме однесоа на местото Буката Шестерска, Костурско. Се разболев.
Добив температурата. Дури третиот ден ми донесоа леб и вода. Со мене
немав никаква облека. Тука се сретнав и со брат ми Вангел Манго. Тој
беше политички комесар на бригадата, која се бореше против Герман-
ците. Брат ми ги праша своите соборци - што бара сестра ми тука. Не
знае ли какво време нѐ чека. Ми рече дека тука ќе биде тешко, гладта и
вошките ќе ме изедат, па затоа ќе ме испрати во Скопје, да работам. Но,
јас не сакав да одам и му реков - каде ти, таму и јас. Тоа се случуваше во
јули-август 1946 година“, потенцира Мангова.

Во тој период се формирала македонска бригада која самостојно се
борела против фашистите, а од другата страна се бореле Грците.

Во октомври 1946 година од бригадата од Грамос и од бригадата од
Вичо се формирала Демократската армија на Грција. Наредбата била ако
во неа има двајца од исто семејство тогаш едниот да оди да се бори на
Вичо, а другиот на Грамос. Мангова требало да оди на Грамос. Во текот
на борбите во периодот од 1947 до јануари 1948 година завршила за де-
сетар и офицерска школа. Оваа школа, како што вели оваа жена борец,
зазела значајно место во борбите и таа не можела да ја заврши доколку
не се истакнеш во акциите против фашистите.

Мангова објаснува како во тоа време била формирана и привреме-
ната Влада на ДАГ, која се борела против фашистичката Влада. Во рам-

ките на ДАГ се формирала
и Демократската младина
ДЕЛТАМИ, која била при-
мер за тоа како треба да се
војува. Тие биле први на
фронтот, а таа раководела
со еден вод од младината.

ПОХОD

Некогашната парти-
занка се потсетува и на
мо ментите кога дознала
за тоа како бил заклан неј -
зиниот брат.

„Мајка ми била во
чар шијата, односно во
пош тата за да испрати
храна за татко ми кој беше
в затвор. Во чаршијата
здо гледала дете кое но-
село нешто во кутија, а по
него оделе луѓе кои изви-
кувале - жални Манго. Всушност, во кутијата била главата на брат ми.
Мајка ми истрчала и посакала да ја добие неговата глава, но тие ја истур-
кале удирајќи ја. Така, еве ние никогаш и не дознавме каде е останато те-
лото на брат ми. За неговата смрт ме информираа во штабот на ДАГ. Дру-
гарите на брат ми напишале писмо кое го адресирале до сестрата на хе-
ројот. Кога ме повикаа во штабот, плачев, но ме караа и ми велеа дека јас
сум партизанка и не треба солзи да ронам. Брат ми имаше и девојка, а
мојата внука, неговата ќерка, се роди посмртно“.

Во текот на борбите младинската бригада се соединила со една
друга бригада баталјон, и заедно требало да одат до Румели за да ги
земат невооружените од Грамос.

„Походот траеше четири месеци, а ни дадоа за јадење само едно
лепче. Повеќето загинаа, имаше ранети. Кај месноста Еласона, на плани-
ната Марбеј и мене ме ранија. Во 1948 година се водеше борба на Грамос.
Дојдоа да нѐ уништат. ДАГ се повлече и на 26 август дојдовме на Вичо.
Потоа тргнавме да удриме во Лерин. Три пати одевме за Лерин, вториот
пат ме ранија кај месноста Бела Вода. Ме лекуваа во Катланово, во Војво-
дина, во Будимпешта. Бидејќи бев во болница, не учествував во послед-
ната битка за Лерин“, посочува Мангова.

„Што добив од војната - се прашува таа и одговара - Два пати ра-
нета, одземено е моето и богатството од мојот сопруг. Останав вдовица.
И мојот сопруг, поради раните добиени во војната, почина во болницата
во Будимпешта. Сама го одгледав нашиот син“.

Томе Јарев
ОD DИВEРЗAНТ DО DОКТОР ПО ЗEМЈОDEЛСКИ НAУКИ

„Еdен dен монархофашисtиtе gо оpколија селоtо и gи
pовикаа сиtе мажи dа се јаваt на среd село. Таtко ми
ми рече жив dа не се pојавам, а нареdбаtа беше кој
нема dа излезе веdнаш ќе биdе ликвиdиран. Но, усpеавме
dа се сpасиме и јас и tаtко ми. Тој dен оd нашеtо село
беа заробени 184 мажи, меѓу кои и dеца оd 16-17 gоdини.
Нив gи исpраtија на осtровоt Аљус Евсtраtиос“,
раскажува Томе Јарев.

Томе Јарев е роден на 13 април 1926 година во с. Патиле, Леринско.
Основно училиште на грчки јазик, со одличен успех, завршил во селото.
Дома во семејството зборувале на мајчин македонски јазик, а во учи лиш -
те то, затоа што му се случувало да изговори некој македонски збор, за
казна бил затворан во подрумските простории заедно со глувците. Јарев
потекнувал од земјоделско-работничко семејство, кое се занимавало со
земјоделство. Тој вели дека на децата Македонци од Егејскиот дел на Ма-
кедонија не им дозволувале да го продолжуваат образованието. Сепак,
како најдобар ученик, него го испратиле да учи општа гимназија во
гратчето Чутиле - Ипир на границата со Албанија. Но, по три месеци го
по викал тамошниот директор и му соопштил дека мора да ја напушти
гимназијата затоа што не произлегувал од добро семејство. Во тоа време,
во 1936 г. на власт дошла диктатурата на Јани Метаксас, а неговиот
татко, како напреден Македонец и како еден од најактивните комуни-
сти, заедно со уште осуммина соборци, бил заробен и го однеле во градот
Лариса, централна Грција. Овие лица воениот суд ги осудил на шест го-
дини затвор, а 4 години интернација на островите под Крит. По четири-
годишен престој во затвор татко му бил испратен во затворот во Драма,
каде останал до 1941 г., односно до окупацијата на Вардарска Македо-
нија од страна на Бугарите и Германците. Тогаш татко му избегал и си
дошол дома. Во тоа време и Томе Јарев се вратил во селото и му се посве-
тил на лозарството.

„На 15-годишна возраст - дополнува Јарев - заминав во Битола и се
запишав во гимназија. Таму останав до февруари 1943 г. кога заедно со
две другарчиња, исто така, од Егејскиот дел на Македонија заминавме во
Пелистерскиот одред. По договорот меѓу партизанскиот одред на Пели-
стер и одредот во Лерин мене ме испратија во Леринскиот одред. Во тоа
време, во Лерин се организира младинска организација ЕПОН, а јас имав
задача да ја организирам младината во селото. Потоа станав резервист
на тогашните партизани под називот ЕЛАС и учествував во групата на
диверзанти. Направивме многу диверзии“, раскажува Јарев и ја издвоју-
ваа акцијата кога во воздух го кренале возот натоварен со муниција, кој
се движел на релација Лерин - Солун.

Диверзијата била направена на 3 километри оддалеченост од него-
вото село, на еден свијок близу до езерото. Јарев останал во селото до
март 1944 г. по што преминал во редовниот состав на ЕЛАС. Го истак-
нува своето учество во Кајмакчаланскиот и во Леринскиот одред и ди-
верзиите против Германците во Воденско, Леринско, Вичо, Костурско,
Кај ларско. Во Леринскиот одред бил сѐ до ослободувањето од Герман-
ците во октомври 1944 г. Но, кога избеганите англиски монархофашисти
се вратиле во ослободената Грција со себе донеле платеници и повторно
ја окупирале Грција. Се организирале единици кои се бореле против во -
да чот на монархофашистичката војска, генералот Скомби.

„Двесте и триесет младинци, меѓу кои и јас, тргнавме пеш од Лерин
до пристаништето Пиреја, до Атина. Пешачевме точно 30 дена. Таму
учествувавме во борбите против генерал Скомби, сѐ до февруари 1945 г.
То гашниот Централен комитет на КПГ и привремената Влада, за да го
избегнат кровопролевањето направија договор во Варкиза. Според мене,
тоа беше предавнички договор. Борците на ЕЛАС требаше да го предадат
оружјето и да се формира општа Влада од монархофашистите и од чле-
новите на ЕЛАС. Услов беше да го предадаме оружјето. Го предадовме и
пеш дојдовме во Леринско. Потоа бев избран за реонски секретар на мла-
динската организација. Но, исто така, договорот предвидуваше сите кои
се родени од 1921 до 1926 г. да се вклучат во новата грчка Армија. Кога
отидов да се регрутирам, а бев вклучен уште во првите партизански де-
нови, ми рекоа дека боледувам од менингитис. Тоа го рекоа само за да не

ме земат, а јас бев здрав. Истото се случи и со сите мои соработници“, об-
јаснува Јарев.

Во март-април 1946 г. имало невиден терор, убиства, затворања, си-
лувања.

„Еден ден го опколија селото и ги повикаа сите мажи да се јават на
сред село. Татко ми ми рече жив да не се појавам, а наредбата беше кој
нема да излезе веднаш ќе биде ликвидиран. Но, успеавме да се спасиме и
јас и татко ми. Тој ден од нашето село беа заробени 184 мажи, меѓу кои и
деца од 16-17 години. Нив ги испратија на островот Аљус Евстратиос“,
вели соговорникот.

Во октомври Јарев по втор пат излегол во планините и повторно
бил во Кајмакчаланскиот одред во диверзантската единица. Ги исполну-
вале задачите сѐ до 21 мај 1947 г. кога во една нерамномерна борба со
монархофашистите бил ранет. Го префрлиле во Мариовско, а оттаму во
Битола, па во сегашната државна болница во Скопје, која тогаш се викала
Земска болница. Скришум го лекувале. Во тоа време доаѓала комисија од
Европа, која испитувала дали ФНР Југославија им помага на борците од
ДАГ. По еден месец лекување тој и останатите ранети борци биле пре-
фрлени во бараки во местото Беровска бука. Оттаму, натоварени во ка-

миони биле однесени во Панчево, каде биле скриени во еден затвор. От-
како била отворена Катлановската болница го префрлиле во неа и тука
останал до октомври 1947 г. Тогаш преку Корча - Албанија, заедно со ос -
та натите борци, го префрлиле во единиците на Вичо. Таму Јарев ја
завршил офицерската школа за диверзанти. Дејствувале до февруари
1948 г. кога бил испратен на виша офицерска школа за диверзанти во
Ипир, во селото Ликорахи, каде останал до 20 мај 1949 г. Тогаш, во една
голема диверзантска акција, кога требало да ги кренат во воздух стоте
камиони со војници кои оделе од Јанина за Гревена, бил ранет со 14 кур -
шу ми.

„Кога нашите соборци, 25 слободни диверзанти политички коме-
сари, видоа дека монархофашистите нѐ опколија тргнаа да ни помогнат.
Мене ранет ме ставија на шинел (капут) и ме извлекоа подолу. Но, не-
пријателите дојдоа на местото каде што ние претходно бевме и нѐ опко-
лија од сите страни. Соборците ме оставија во еден ендек и се повлекоа.
Монархофашистите ме бараа цела ноќ, но за среќа не ме најдоа. Всуш -
ност, ме најде мојата група. Ме однесоа во едно село, кое беше слободна
територија, а по шест дена на носила ме пренесоа во партизанската бол-
ница на Грамос. Таму бев два дена, по што ме префрлија во Корча, каде
не ме задржаа ниту еден ден т.е. веднаш ме однесоа во Тирана во воената
бол ница. Ме спаси еден доктор Италијанец. По четири месеци ме пуш -
тија на рехабилитација во партизанската болница. Таму го организирав
кружокот за македонски јазик. Му испратив писмо на командантот на
вишата офицерска школа за диверзанти за да ме земе назад. По десет
дена дојде еден џип и ме однесе во Преспа, село Буковик. Командантот
прво не сакаше да ме земе, зашто јас бев на штаки, но сепак одлучи да
останам. Станав заменик командант на Главниот штаб на диверзантите.
Ги обучував новите партизани, ја водев евиденцијата за храна, оружје,
организирав работилници за правење на наши мини. Таму останав до
поразот на ДАГ во 1949 година“, раскажува соговорникот.

Но, се потсетува и на Вториот конгрес на НОФ на Грција за Маке-
донците, на кој тој бил делегат од диверзантските единици на Главниот
штаб. Таму ја сретнал и неговата идна сопруга, која всушност тогаш била
делегат од 108. бригада. На конгресот тие се договориле, ако ја пре жи ве -
ат војната, да склучат брак.

По капитулацијата на ДАГ се повлекле во Албанија, каде се органи-
зирала елитна единица, која требало да им помогне на партизаните на
Грамос, кои се нашле во непријателски обрач.

„Го разбивме обрачот и го отворивме патот за да поминат нашите
партизани во Албанија. По нив и ние се вративме во Албанија. Всушност,
моето одење во Албанија беше по трет пат. Прв пат кога бев ранет, втор
пат од Вичо и трет пат од Грамос. Во Албанија ни помогнаа Албанците и
се сместивме во логорот Бурели, тоа се поранешни италијански касарни.
Таму по втор пат го предадовме оружјето“, објаснува Јарев.

Во Бурели бил околу еден месец, а потоа животниот пат го про-
должил на брод, па на воз за да дојде до крајната дестинација Ташкент.
Во бродот условите биле катастрофални. Истиот пат до Ташкент го ми-
нала и неговата сопруга, но не знаеле дека патуваат заедно.

Во Ташкент борците ги распоредиле во разни гратчиња, а дивер-
зантите биле сместени во бараки (30 луѓе во една соба), во гратчето
Чирчк, на 35 км од Ташкент. По 15-дневен карантин, тој се вработил во
фабриката за изработка на делови за оружје. Се покажал како најдобар
работник. Таму завршил и средно техничко училиште и Земјоделски фа-
култет. Напредувал во кариерата, одбранил докторска дисертација, обја-
вил многу научни трудови. По доаѓањето во Скопје и по нос три фи ка ци -
јата на 4 дипломи од Земјоделскиот факултет, тука предавал винарство
сѐ до пензионирањето во 1988 година.

Таки Костовски
СТРAВУВAМ ОD ПОВТОРНAТA СРEDBA СО МОEТО
РAЗУРНAТО СEЛО

„По Грамос се pовлековме во Албанија. Бевме смесtени
во Бурели, оd каdе шtо со броdови заминавме за Русија.
Паtувавме речиси pеtнаесеt dена. По pаtоt
мноgумина умреа, а мрtвиtе tела gи фрлаа во мореtо“,
раскажува Таки Косtовски.

Господинот Таки Костовски, еден од многумината учесници во Гра -
ѓан ската војна, која се водеше за слободна и демократска Грција, е роден
во далечната 1933 година во селото Стенце, Костурско. Поведен од на де -
жи те, но и од ветувањата дека и Македонците ќе ги добијат своите пра -
ва, како и образование на мајчин јазик, уште од најрана возраст активно
се вклучил во тоа револуционерно движење. Неговиот придонес во бор-
бата почнува со активирањето во младинската организација ЕПОН.
Всуш ност, во оваа организација младината се оспособувала за војната.
Од таму, како подготвени партизани, ги однеле во Аљевица, им дале
оруж је, по што во 1947 година почнале и борбите.

„Се боревме во селото Акондио, а потоа заминавме во Фалцета. Бор-
бата траеше 3-4 дена. Извојувавме успех, односно ги победивме монар-
хофашистите, по што заминавме на Грамос. Но, повторно се судривме со
грчките непријатели и во селото Хјонато, во близина на Градче ме ра-
нија. Оттаму ме однесоа во Ланга, потоа во Врахо, каде имаше поголема
болница, односно можеа да ми пружат соодветна помош. Но, монар-
хофашистите дојдоа и таму и нѐ бомбардираа. На наша страна имаше
многу жртви“, раскажува нашиот соговорник.

ПAТEШEСТВИE

За борецот Костовски следувало ново патешествие. Со останатите
ранети партизани го однеле во Албанија, во гратчето Авлона, а потоа во

